
I924 ГЪЭМ И МЭКЪУАУЭГЪУЭ МАЗЭМ И I ЛЪАНДЭРЭ КЪЫДОКI

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

Гу зылъытапхъэ

КъБР-м  и  Парламентым

Кавказ Ищхъэрэ федеральнэ округым и 
социально-экономикэ зыужьыныгъэм 
пыщIа IуэхухэмкIэ Правительствэм и 
 комиссэм хэтхэм я зэIущIэр мэкъуауэ-
гъуэм и 15-м Пятигорск къалэм щиуха 
иужь  УФ-м и Правительствэм и УнафэщI 
Мишустин Михаил лэжьыгъэ IуэхукIэ 
 къепсэлъащ КъБР-м и Iэтащхьэ КIуэкIуэ 
Казбек.

ЗЭIУЩIЭМ къыщаIэтащ Правительствэм 
и комиссэм хэтхэр зытепсэлъыхьа къалэн-
хэм хиубыдэу Къэбэрдей-Балъкъэр Респуб-
ликэм щызэфIагъэкIын хуей лэжьыгъэхэр. 
Туризмэм и IэнатIэм ехьэлIауэ нэхъ куууэ 
хэплъащ «Эльбрус» курортым, «Налшык» 
курортым и псы хущхъуэ къыщIэшыпIэхэм 
зегъэужьыным. «2025 гъэм нэсыху къа-
гъэсэбэпыну яубзыхуа ахъшэм Iэмал къи-
тынущ Iуащхьэмахуэ лъапэ щыIэ кIапсэ 
 гъуэгухэм, туристхэм къыщажыхь гъуэ-
гухэм я бжыгъэмрэ фIагъымрэ хэгъэ-
хъуэнымкIэ икIи курортыр дунейпсо зыгъэ-
псэхупIэ хъунымкIэ», - жиIащ КIуэкIуэ 
 Казбек. Апхуэдэу абы Премьер-министрыр 
щыгъуа зэ ищIащ Тырныауз къалэм къыще-
ха псы дзэм зэхикъутахэр зэтегъэувэжыным 
хуэгъэзауэ Урысейм и Президентым къи-
гъэува Iуэхухэр зэрагъэзэщIам: лъэмыжу 
щы зэрагъэпэщыжащ, ятIэпсыр къызэрех 
хьэ кхъуафэр ягъэкъэбзащ, апхуэдэу 
дяпэкIэ ирагъэкIуэкIын хуей лэжьыгъэхэм я 
проект-сметэ документацэр ягъэхьэзыращ. 
Мишустин Михаил КIуэкIуэ Казбек и пщэ 
 кърилъхьащ Iэмал имыIэу зэман благъэм 
къриубыдэу ирагъэкIуэкIын хуей лэжьы-
гъэхэм езыр и щхьэкIэ кIэлъыплъыну.

Апхуэдэу социальнэ IэнатIэри гулъы тэн-
шэу  къэнакъым. Къапщтэмэ, медицинэм и 

пэублэ IэнатIэм, узыншагъэр хъумэнымкIэ 
IуэхущIапIэу 50 къызэщIэзыубыдэм, зе-
гъэужьынымкIэ программэр, республикэм 
сабий клиникэ сымаджэщыр къызыхуэ-
тыншэу щызэгъэпэщыжыныр хэхауэ зэпкъ-
рахащ. Мы сабий IуэхущIапIэр IэнатIэр 
къэгъэщIэ рэ щIэжынымкIэ программэм 
 хагъэхьэн яхузэфIэкIакъым, абы и лъэны-
къуэкIэ къагъэув Iуэхухэм нэсу зэремызэ-
гъым къы хэкIыу.

Апхуэдэу щыт пэтми, зэIущIэм кърикIуа 
Iуэху нэхъыщхьэ дыдэу къэплъытэ хъунущ 
сабий  клиникэ сымаджэщыр къызыхуэ-
тыншэу зэгъэпэщыжыным пыщIа Iуэхур 
УФ-м и Правительствэм и УнафэщI Ми-
шустин Михаил къызэрыддиIыгъар. Ар 
щIэупщIащ проект-сметэ документацэр 
гъэхьэзыры ныр здынэсам, лэжьыгъэ псори 
зэфIэгъэ кIыным текIуэдэну ахъшэр зы-
хуэдизым. КIуэкIуэ Казбек Урысейм и 
 Премьер-министрым жриIащ проект-сметэ 
документацэр нэсу зэрагъэхьэзырар икIи 
абы ипкъ иткIэ зэфIагъэкIын хуей лэжьы-
гъэхэм сом мел уани 126-рэ зэрытекIуэдэ-
нур. Къэбэрдей-Балъкъэрым и Iэтащхьэм 
къыхигъэ щхьэхукIащ мы IуэхущIапIэм и 
 закъуэ фIэкIа сабий стационар сымаджэщ 
рес публикэм зэримыIэм къыхэкIыу сабийуэ 
мин  206-м щIигъу щыпсэу щIыналъэм исхэр 
абы хуабжьу зэрыхуэныкъуэр.

- Дэ дывдэIэпыкъунщ. Сабийхэм нэхърэ 
нэхъыщхьэ щыIэкъым. Зыхуеину ахъшэр 
дубзыхунщи,  Iуэхур зэфIэдгъэкIынщ. 
ЦIыкIухэм папщIэ сабий клиникэ сыма-
джэщ нэгъэса зэтедгъэувэнщ, - къигъэлъэ-
гъуащ зэIущIэм и кIэухым Мишустин  Ми-
хаил.

КъБР-м и Iэтащхьэмрэ Прави-
тельствэмрэ я пресс-IуэхущIапIэ.

Урысей Федерацэм футболымкIэ и етIуанэ дивизионым 
и Япэ гупым 2020 - 2021 гъэхэм щекIуэкI зэхьэзэхуэм и кIэух 
джэгугъуэм ипкъ иткIэ вэсэмахуэ Налшык щызэхэта зэIу-
щIэм апхуэдэ бжыгъэ кърикIуащ.

Ди щIалэхэм ящыщу я хьэрхуэрэгъухэм топхэр худа-
гъэкIащ Дэхъу Ислъамрэ Ашуев Мурадрэ.

Джэгур зэрекIуэкIамрэ адрей командэхэм я зэIущIэхэм 
яужькIэ турнир таблицэм игъуэта кIэух теплъэмрэ ятеухуа 
тхыгъэ ди газетым тетынущ. 

КЪАУДЫГЪУ Заур.

Илъэс куэд хъуауэ хьэлэлу зэрылажьэм 
папщIэ «Къэбэрдей-Балъкъэр Республи-
кэм цIыхухэм социальнэ и лъэныкъуэкIэ 
къащхьэщыжынымкIэ щIыхь зиIэ и 
лэжьакIуэ» цIэ лъапIэр яфIэщын

Балэ Мурат Лиуан и къуэм - Къэбэр-
дей-Балъкъэр Республикэм Лэжьы-
гъэмрэ цIыхухэм социальнэу къа-
щхьэщыжынымкIэ и министерствэм и 
«Республикэ психоневрологие интернат» 
къэрал кIэзонэ IуэхущIапIэм и унафэщIым

Лобойкэ Ольгэ Геннадий и пхъум - 
«Прохладнэ къалэмрэ Прохладнэ щIына-
лъэмрэ цIыхухэр IэнатIэкIэ къызэ-
гъэпэщынымкIэ, социальнэу къащхьэ-
щыжынымкIэ я центр» къэрал кIэзонэ 
IуэхущIапIэм цIыхухэм хухах социальнэ 
ахъшэхэр, компенсацэхэмрэ пособиехэр 
етынымкIэ и къудамэм и унафэщIым

Маргъущ Галинэ Лиуан и пхъум - 

Къэбэрдей-Балъкъэр Республикэм 
Лэжьыгъэмрэ цIыхухэм социальнэу къа-
щхьэщыжынымкIэ и министерствэм 
цIыхухэм социальнэу ядэIэпыкъунымкIэ и 
департаментым сабий зиIэ унагъуэхэм 
пособиехэр яхуэгъэувынымкIэ и къуда-
мэм и унафэщIым

Эльмурзаевэ Лизэ Магомед и пхъум - 
Къэбэрдей-Балъкъэр Республикэм Лэ-
жьыгъэмрэ цIыхухэм социальнэу къа-
щхьэщыжынымкIэ и министерствэм и 
«Iуащхьэмахуэ муниципальнэ щIына-
лъэм щыпсэухэм социальнэ Iуэхутхьэб-
зэхэр яхуэщIэнымкIэ и центр» къэрал 
 кIэзонэ IуэхущIапIэм и унафэщIым.

     Къэбэрдей-Балъкъэр Республикэм и
     Iэтащхьэ                      КIУЭКIУЭ Казбек
Налшык къалэ
2021 гъэм мэкъуауэгъуэм и 15-м
№67-УГ

Илъэс куэд хъуауэ ехъулIэныгъэхэр къа-
хьу зэрылажьэм папщIэ 

Къэбэрдей-Балъкъэр Республикэм и 
ЩIыхь тхылъыр етын

Бажэ Дотий Мустэфа и къуэм - Къэбэр-
дей-Балъкъэр Республикэм и Жылагъуэ 
палатэм хэтым

Кансаевэ Еленэ Идрис и пхъум - 
Къэбэрдей-Балъкъэр Республикэм и 
Парламентым КIэлъыплъыныгъэмрэ ре-
гламентымкIэ и комитетым и унафэщIым;

цIэ лъапIэхэр яфIэщын:

«Къэбэрдей-Балъкъэр Республикэм 
щIыхь зиIэ и артист» 

Коган Александр Валерий и къуэм - 

егъэджэныгъэ, щэнхабзэ проектхэм за-
щIэгъэкъуэным, зегъэужьыным, ахэр 
 хъумэным хуэлажьэ «Урыс псалъэм и 
 макъамэ» Лъэпкъ фондым уэрэд жы-
Iэным хуэунэтIа дунейпсо проектхэмкIэ и 
департаментым и унафэщIым, 

«Къэбэрдей-Балъкъэр Республикэм 
щIыхь зиIэ и юрист»

 
Гуэнгъэпщ Майе Мухьэмэд и пхъум - 

Къэбэрдей-Балъкъэр Республикэм и 
Дзэлыкъуэ щIыналъэм и суд участкэ 
 №1-м и зэзыгъэкIуж судыщIэм.

     Къэбэрдей-Балъкъэр Республикэм
     и Iэтащхьэ                КIУЭКIУЭ Казбек
Налшык къалэ
2021 гъэм мэкъуауэгъуэм и 11-м
№64-УГ

«Усэрэ уэрэдрэ - гъунэгъум и бзэм-
кIэ» - арат и псалъащхьэр Къэбэр-
дей-Балъкъэрым и лIыкIуэу Къэрал 
Думэм хэт Къанокъуэ Арсен Уры-
сейм и Махуэм ирихьэлIэу ири-
гъэкIуэкIа зэхьэзэхуэ гъэщIэгъуэ-
ным. 

СЕНАТОРЫМ и инстаграм напэ-
кIуэцIым пIалъэ иIэу щызэбгратыкIа 
хъыбарым ипкъ иткIэ, зэпеуэм и 
 мурадт Урысейм ис дэтхэнэ лъэпкъми 
и бзэмрэ и щэнхабзэмрэ гулъытэ 
зэрыхуэфащэр дигу къигъэкIыжыну. 

Балигъхэри сабийхэри, уэрэд 
жыIэнымрэ усэ къеджэнымрэ зи 
IэщIагъэхэри, абы хущIыхьэгъуэкIэ 
фIэкIа емыувалIэхэри хэтыну хуитт 
зэхьэзэхуэм. ФIэкIыпIэ зимыIэр зы 
 закъуэт: утыку узэрихьэну бзэр 
 уимыанэдэлъхубзэу щытын хуейт. 

«Къэбэрдей-Балъкъэр Республикэм и 
къэрал информацэ системэ щхьэхуэхэр 
лажьэу зэраутIыпщ щIыкIэм и IуэхукIэ» 
Къэбэрдей-Балъкъэр Республикэм и 
Правительствэм 2014 гъэм мазаем и 19-м 
къыдигъэкIа унафэ №20-ПП-м мы къы-
кIэлъыкIуэ зэхъуэкIыныгъэхэр хэлъхьэн:

1. Пункт 1-м и ещанэ абзацым хэт 
«Къэбэрдей-Балъкъэр Республикэм Эко-
номикэ зыужьыныгъэмкIэ и министер-
ствэм» псалъэхэр зэхъуэкIын «Къэбэр-
дей-Балъкъэр Республикэм Бжыгъэхэр 
зи лъабжьэ зыужьыныгъэмкIэ и минис-
терствэм» жиIэу.

2. Пункт 3-р мы къыкIэлъыкIуэм хуэдэу 
зэхъуэкIын:

«3. Къэбэрдей-Балъкъэр Республикэм 
Бжыгъэхэр зи лъабжьэ зыужьыныгъэмкIэ 
и министерствэм хуэгъэувын:

къэрал информацэ системэхэр тхы-
нымрэ Къэбэрдей-Балъкъэр Республи-
кэм и къэрал информацэ системэхэм я 
реестрыр зехьэнымрэ къызэригъэпэщы-
ну;

Къэбэрдей-Балъкъэр Республикэм и 
къэрал информацэ системэхэм я реест-
рым къэрал информацэ системэр ире-
гъэтхэнымкIэ заявкэм, апхуэдэ системэм 

теухуа Iуэхухэр убзыхунымкIэ заявкэм, а 
реестрым хыхьа тхыгъэр къутэжынымкIэ 
заявкэм я теплъэхэр, апхуэдэу Къэбэр-
дей-Балъкъэр Республикэм и къэрал 
 информацэ системэм и электрон паспор-
тым и теплъэр 2021 гъэм мэкъуауэгъуэм и 
21-м фIэмыкIыу къищтэну».

3. Пункт 5-р мы къыкIэлъыкIуэм хуэдэу 
зэхъуэкIын:

5. Къэбэрдей-Балъкъэр Республикэм и 
къэрал властым и гъэзэщIакIуэ органхэм 
яхуэгъэувын мы унафэм къару игъуэтын 
япэкIэ лажьэу яутIыпща къэрал инфор-
мацэ системэхэр 2021 гъэм мэкъуауэ-
гъуэм и 30-м фIэмыкIыу ятхыну.».

4. Къэбэрдей-Балъкъэр Республикэм и 
къэрал информацэ системэхэр зэратхым 
теухуа Положенэм, ищхьэкIэ къыщы-
гъэлъэгъуа унафэмкIэ къащтам, и пункт 
6-м ит «Къэбэрдей-Балъкъэр Республи-
кэм Экономикэ зыужьыныгъэмкIэ и ми-
нистерствэр» псалъэхэр зэхъуэкIын «Къэ-
бэрдей-Балъкъэр Республикэм Бжыгъэ-
хэр зи лъабжьэ и министерствэр» жиIэу.

Къэбэрдей-Балъкъэр Республикэм и
Правительствэм и УнафэщI

МУСУКОВ Алий.

Къэбэрдей-Балъкъэр Республикэм и къэрал
дамыгъэхэр тыным и IуэхукIэ

Къэбэрдей-Балъкъэр Республикэм
и Iэтащхьэм и Указ

«Къэбэрдей-Балъкъэр Республикэм цIыхухэм социальнэ и лъэныкъуэкIэ 
къащхьэщыжынымкIэ и IэнатIэм щIыхь зиIэ и лэжьакIуэ» цIэ лъапIэр 

яфIэщыным и IуэхукIэ

Къэбэрдей-Балъкъэр Республикэм
и Iэтащхьэм и Указ

Урысейм и Правительствэм и
УнафэщI Мишустин Михаил КъБР-м и
Iэтащхьэ КIуэкIуэ Казбек къыхуэзащ

Къэбэрдей-Балъкъэр Республикэм и Правительствэм 2014 гъэм мазаем и 19-м 
къыдигъэкIа унафэ №20-ПП-м зэхъуэкIыныгъэхэр хэлъхьэным и IуэхукIэ

Къэбэрдей-Балъкъэр Республикэм
и Правительствэм и Унафэ

2021 гъэм мэкъуауэгъуэм и 7-м                            Налшык къалэ                            №126-ПП

ТекIуар къызэрапщытэнури зы Iэмал-
кIэт: «сигу ирохь» дамыгъэ бжыгъэ 
нэхъыбэ къызылъысам елъытауэ. 

ЦIыху дахэ куэд зэрыдигъэцIыхуам 
и мызакъуэу, мы зэпеуэм кавказ 
лъэпкъхэм я зэхуаку дэлъ зэкъуэ-
шыныгъэр иджыри зэ къигъэнэIуащ 
жытIэмэ, дыщыуэну къыщIэкIын-
къым. ИтIани, фIымрэ фIы дыдэмрэ 
зэхагъэкIын папщIэ зи къалэн зы-
гъэзэщIа къэпщытакIуэхэр Iуэхум 
хэплъа нэужь, мэкъуауэгъуэм и 12-м 
текIуахэм я цIэхэр къэтщIащ. 

«Нобэ Урысейм и Махуэр догъэлъа-
пIэ, - закъыщыхуегъазэ Къанокъуэ 
Арсен и напэкIуэцIым зыпызыщIахэм. 
- Мы махуэм дигу къыдогъэкIыж 
лъэпкъи 180-рэ зэрыс къэрал дызэ-
рыщыпсэур, дэтхэнэ зыми мамыры-
гъэмрэ зэгурыIуэмрэ я дамыгъэ 
 хуэхъу и бзэр, и щэнхабзэр щихъумэ-

жу. Фыкъызэрыдгъэгугъам ипкъ ит-
кIэ, ди зэпеуэм щытекIуа цIыхуи 8-м я 
цIэхэр къыдоIуэ. Сэ сызэрегупсысым-
кIэ, мы зэхьэзэхуэм щытемыкIуа зыри 
къекIуэлIакъым, сыту жыпIэмэ, ди 
анэдэлъхубзэхэр зэхэтхыху, псори 
нэхъ зэпэгъунэгъу дыхъуащ. 

УэрэджыIакIуэ IэщIагъэ зиIэхэм я 
пэрыт хъуащ Осетие Ищхъэрэ - Ала-
нием и цIыхубэ артисткэ, Осетие 
Ипщэм щIыхь зиIэ и артисткэ Кусовэ 
Эль вирэ. Абы адыгэбзэкIэ игъэзэ-
щIащ лъагъуныгъэ уэрэд. 

Уэрэдымрэ усэ къеджэнымрэ зи-
мыIэщIагъэхэм япэ увыпIэр къыщи-
хьащ балъкъэрыбзэкIэ усэ къеджа 
ЛIызам Мухьэмэд (цIыху 1805-м Iэ 
 хуаIэтащ). ЕтIуанэ увыпIэр къылъы-
сащ Къасым Иланэ, абыи балъ-
къэрыбзэкIэ уэрэд игъэзэщIащ (цIыху 
759-рэ). АдыгэбзэкIэ уэрэд жызыIа 
АмикС гупым ещанэ увыпIэр къахьащ 
(713-рэ). Абыхэм къакIэлъокIуэ кур-
жыбзэкIэ уэрэд жызыIа Тхьэкъуахъуэ 
Имран (705-рэ); балъкъэрыбзэкIэ уэ-
рэд жызыIа Къуршэ Арианэ (574-рэ). 

КъызэгъэпэщакIуэм хуитыныгъэ 
лей зэриIэм ипкъ иткIэ, си щхьэкIэ 
къыхэсхащ адыгэбзэкIэ усэ къеджа 
Гергоков Азнаур. Уэрэд жыIэныр зи 
IэщIагъэхэм ящыщу япэ изгъэщар 
адыгэбзэкIэ уэрэд жызыIа, КъБР-мрэ 
КъШР-мрэ щIыхь зиIэ я артисткэ 
 Третьяк Татьянэщ». 

Къанокъуэ Арсен зэхьэзэхуэм хэта 
дэтхэнэ зыми фIыщIэ хуищIащ, ны-
къусаныгъэхэр зэрагъэзахуэу, гъэ 
къэси апхуэдэ зэпеуэ ирагъэкIуэкIыну 
зэгурыIуахэщ. 

Гукъинэжщ сенаторым и псалъэм 
зэхьэзэхуэм пэрыт увыпIэ къы щы-
зымыхьахэм яз, шэшэныбзэкIэ уэрэд 
зыгъэзэщIа Мухьэмэд зи цIэ щIалэ 
цIыкIур зэрыпэджэжари: 

«ФIыщIэ ин пхузощI, - зыхуегъазэ 
ныбжьыщIэм Къанокъуэ Арсен, - 
апхуэдэ зэпеуэ щхьэпэм дызэры-
хэпшам папщIэ. Абы и фIыгъэкIэ 
Шэшэн Республикэм щыщ куэд ныб-
жьэгъу къысхуэхъуащ. Егъэлеяуэ 
гухэхъуэщ игъащIэм умылъэгъуа 
цIыхухэм «фIыуэ слъагъу си къуэш» 
къыбжаIэныр. ЕтIанэгъэ, къызэхъу-
лIэмэ, нэхъыфIыжу зызгъэхьэ зы-
рынщ!»

ЧЭРИМ Марианнэ.

Къэбэрдей-Балъкъэрым ис 
лъэпкъхэр бзэхэм зэкъуагъэувэ

КъБР-м и Парламентым и УнафэщI Егоровэ  Татьянэ 
иджыблагъэ иригъэкIуэкIа зэIущIэм «Правитель-
ствэм хухах сыхьэтым» хыхьэу депутатхэр щедэ Iуащ 
республикэм и къалэхэм тыншыгъуэ къыщызэ-
гъэпэщынымрэ къуажэхэм псэукIэр нэхъыфI 
щыщIынымрэ теухуауэ КъБР-м Ухуэныгъэмрэ 
псэупIэ-коммунальнэ IэнатIэмкIэ и министерствэм 
иригъэкIуэкI лэжьыгъэр зыхуэдэм.

КЪЭБЭРДЕЙ-Балъкъэр Республикэм щагъэзащIэ 
«Иджырей мардэхэм тету къалэхэр къызэгъэпэщын» 
къэрал программэр. Абы ипкъ иткIэ 2024 гъэ пщIондэ 
зэIузэпэщ ящIыну я мурадщ жылагъуэ щIыпIэу 226-м 
нэхърэ мынэхъ мащIэрэ фэтэр куэду зэхэт унэхэм я 
пщIантIэу 775-рэ. 

КъБР-м ухуэныгъэмрэ псэупIэ-коммунальнэ Iэна-
тIэмкIэ и министр Бэрбэч Алим къызэрыхигъэщамкIэ, 
иужьрей илъэс зыбжанэм лэжьыгъэшхуэ ирагъэкIуэ-
кIащ. 2018 гъэм пщIантIэ 90, жылагъуэ щIыпIэу 21-рэ, 
зыгъэпсэхупIэ жыг хадэу 4 (Бахъсэн, Прохладнэ, Тэрч, 
Тырныауз къалэхэм) зэIузэпэщ ящIащ. 2019 гъэми 
пщIантIэу 145-рэ жылагъуэ щIыпIэу 28-рэ зыхуей 
 хуагъэзащ. 2020 гъэм къуажэ 39-м я жылагъуэ зэ-
хуэсыпIэу 34-рэ пщIантIэу 122-рэ зэгъэпэща щыхъуащ.

Къэпсэлъам зэрыжиIамкIэ, 2021 гъэм я мурадщ 
иджыри жылагъуэ щIыпIэу 31-рэ пщIантIэу 89-рэ муни-
ципальнэ щIыналъэ 40-м зэIузэпэщ щащIыну. Абыхэм 
ящыщу мы зэманым зыхуей хуагъэзащ Дзэлыкъуэ-
къуажэ, Май къалэхэмрэ Октябрьское, Красно-
сельское, Янтарное къуажэхэмрэ я пщIантIэ 18.

Мы гъэм мэлыжьыхьым и 26-м къыщыщIэдзауэ и 30 
пщIондэ IэIэт ирагъэкIуэкIащ 2022 гъэм къэрал (муни-
ципальнэ) программэхэм хыхьэу зэIузэпэщ ящIыну 
щIыпIэхэр къыхахыным теухуауэ. IэIэтым къыща-
гъэлъэгъуат Налшык, Бахъсэн, Прохладнэ, Май, Тыр-
ныауз къалэхэм я жылагъуэ щIыпIэу 23-рэ. Абыхэм 
ящыщу проекти 7 къыхахащ елэжьыну.

Республикэр жыджэру хэтщ проект нэхъыфIхэр 
къыщыхах зэхьэзэхуэхэм. Псалъэм папщIэ, 2021 гъэм 
Шэджэм къалэм япэ увыпIэр къыщихьащ къалэ 
зэIузэпэщ ухуэнымкIэ проект нэхъыфIхэр къыщыхах IV 
урысей зэпеуэм «Къалэ мыинхэр» и Iыхьэм.

ЗэIущIэм щхьэхуэу щытепсэлъыхьащ спорт 
щIыпIэхэм я ухуэныгъэми. «Спортыр гъащIэм и Iы-
хьэщ» федеральнэ проектыр («Демографие» лъэпкъ 
Iуэхум хохьэ) ягъэзэщIэн папщIэ, 2020 гъэм УФ-м Спор-
тымкIэ и министерствэмрэ КъБР-м и Правительст-
вэмрэ зэращIылIа зэгурыIуэныгъэхэм (IуэхущIапIэ 
 33-рэ ухуэным тещIыхьащ) дыщIагъужащ, феде-
ральнэ бюджетым къыхэкIыу республикэм субсидие-
хэр къызэрыратынур къыщыгъэлъэгъуауэ. 

2021 гъэм «Къэбэрдей-Балъкъэр Республикэм и 
 къуажэхэм зегъэужьыным и IуэхукIэ» щIыналъэ къэрал 
программэм хыхьэу социальнэ мыхьэнэ зиIэ Iуэхуи 3 
зэфIагъэкIыну я мурадщ.

ЗэIущIэм къыщыхагъэщащ дыкъэзыухъуреихь 
 дунейр нэхъ мащIэу зыуцIэпI, экологие шынагъуэнша-
гъэм и Iэмалхэр къагъэсэбэпу («зелёное строитель-
ство» жыхуаIэр) унэхэр ухуэным Къэбэрдей-Балъ-
къэрыр иджыри зэрыхуэмыхьэзырыр. А Iуэхум мылъ-
кушхуэ зэрытекIуадэмрэ псэуалъапхъэхэр зэры-
щымыIэмрэ щхьэусыгъуэ яхуохъу унэ зыухуэхэр 
апхуэдэ лэжьыгъэм еувэлIэным.

Егоровэ Татьянэ щIэупщIащ ухуэныгъэ Iуэхухэм еп-
хауэ министерствэм иригъэкIуэкIа торгхэм къыдэхуэн 
хуей щIэхъуам, ар унэхэм я фIагъым зэран хуэ хъу-
хуэмыхъум, апхуэдэуи республикэм унэхэр щызыщIхэм 
эко-ухуэныгъэхэм гулъытэ хуегъэщIыным зэрыдеб-
гъэхьэх хъуну щIыкIэм.

Бэрбэчым жиIащ торгхэм ятеухуауэ зэращIылIа зэ-
гурыIуэныгъэ 92-м ящыщу языныкъуэхэм я уасэр про-
центи 2-м къыщыщIэдзауэ 10-м нэс зэрехуэхар, ауэ ар 
лэжьыгъэхэм зэран зэрыхуэмыхъунур. Къищы-
нэмыщIауэ, IуэхущIапIэм и IэщIагъэлIхэм тхьэмахуэ 
къэс къапщытэ яухуэ унэхэм, зэрагъэпэщыж пщIан-
тIэхэм лэжьыгъэр зэрыщекIуэкIыр икIи, ныкъусаныгъэ 
щыIэмэ, ягъэзэкIуэжыну хуагъэлъагъуэ. Зи Iуэхур 
тэмэму къызэзымыгъэпэщхэм иращIылIа зэгу-
рыIуэныгъэр якъутэж.

КъБР-м и Парламентым и УнафэщIым и къуэдзэ 
 Къардэн Мурат жиIащ республикэм и къалащхьэм 
спорт щIыпIэхэр щыбухуэным гугъуехь пылъынкIэ 
зэрыхъунур. Бэрбэчым жиIащ а Iуэхум зэпымыууэ 
 КъБР-м СпортымкIэ и министерствэм и гъусэу ахэр 
зэрелэжьыр икIи Налшык къалэм спорт щIыпIэхэр 
 ирикъуу къыщызэгъэпэщынымкIэ Iэмалхэр зэрыщы-
Iэр.

КъБР-м и Парламентым ЕгъэджэныгъэмкIэ, щIэны-
гъэмрэ щIалэгъуалэм я IуэхухэмкIэ и комитетым и 
унафэщI Емуз Нинэ зыхуей хуагъэзэжа пщIантIэхэм я 
процент бжыгъэм щыщIэупщIэм, Бэрбэчым къи-
гъэлъэгъуащ ахэр процент 40-м зэрынэблэгъар. «Рес-
публикэм фэтэр куэду зэхэт унэ 2800-м щIигъу щыIэщ, 
ауэ пщIантIэхэр нэхъ мащIэщ, зым унитI-щы къызэщIи-
убыдэу щытщи. Ди IуэхущIапIэр и ужь итщ ахэр псори 
зыхуей зэрыхуигъэзэным, дызэригугъэмкIи, зэман 
 гъунэгъум лэжьыгъэхэр зэфIэдгъэкIынущ», - дыщIи-
гъуащ къэпсэлъам.

ЗэIущIэм щыхэплъащ «КъБР-м унагъуэ хуэмыщIа-
хэмрэ зи закъуэу псэухэмрэ къэралым зэрызащIигъа-
къуэм теухуауэ» КъБР-м и Законым и 2-нэ, 3-нэ 
Iыхьэхэм зэхъуэкIыныгъэхэр хэлъхьэным и IуэхукIэ» 
КъБР-м и законым и проектым. КъищынэмыщIауэ, де-
путатхэр тепсэлъыхьащ гъуэгум шынагъуэншэу щы-
зекIуэным, туризмэм, бэзэрхэм ятеухуауэ федеральнэ 
законхэм я проектхэмрэ жэрдэмхэмрэ. 

ЗэIущIэм унафэ къыщащтащ Медицинэ лэжьакIуэм 
и махуэм ирихьэлIэу республикэм узыншагъэр хъу-
мэнымкIэ и IэнатIэм и IэщIагъэлIхэм ящыщ гуп  КъБР-м 
и Парламентым и ЩIыхь тхылъкIэ ягъэлъэпIэну.

КъБР-м и Парламентым и пресс-IуэхущIапIэ.

Ди индексыр П 5894

«Адыгэ псалъэр» 
къезыгъэхьхэм папщIэ

ПщIэ зыхуэтщI ди щIэджыкIакIуэхэ!
2021 гъэм и етIуанэ илъэс ныкъуэм цIыху хэм яIэ-

рыхьэну газетхэмрэ журналхэмрэ Iэ щы щIадз зэма-
ным щIидзащ. 

«Адыгэ псалъэ» газетыр зыIэрыхьэну хуейхэм хъы-
бар фыдогъащIэ - бадзэуэ гъуэм (ию лым) къыщыщIэ-
дзауэ ар къевгъэхьын папщIэ Iэ щыщIэвдз хъунущ 
 Урысей пощ тым и дэтхэнэ IуэхущIапIэ ми.

Мази 6-м «Адыгэ пса лъэ» газетым и  уасэр сом 698-
рэщ.

ЩыIэкIэ-псэукIэр
ирагъэфIакIуэ

«Спартак-Налшык» -
СКА (Дон Iус Ростов) - 2:2

Зыгъэхьэзырар
ЖЬЭКIЭМЫХЪУ

Маринэщ.

Зэпеуэ

Къэбэрдей-Балъкъэр Республи-
кэм и Муслъымэнхэм я дин IуэхущIа-
пIэр къызэрызэрагъэпэщрэ илъэс 
30 зэрырикъур Налшык къалэ ща-
гъэлъэпIащ.

МАХУЭЩIЫМ ирихьэлIэу къызэра-
гъэпэща «Кавказ Ищхъэрэм щыIэ  дин 
IуэхущIапIэхэр зэрыт щытыкIэмрэ 
 къапэщылъхэмрэ» фIэщыгъэр зиIэ зэ-
хуэсым кърихьэлIащ Дагъыстэным, 
Шэшэным, Ингушым, Къэрэшей-
Шэр джэсым, Адыгейм, Къалмыкъым, 
Краснодар щIыналъэм щыщ муф- 
тийхэр, Iимамхэр, дин лэжьакIуэхэр.

КъБР-м и Муслъымэнхэм я дин Iуэ-
хущIапIэм и муфтий Дзасэжь Хьэз-
рэталий къызэхуэсахэм фIыщIэ яхуи-
щIа нэужь, къакIуа гъуэгуанэм кIэщIу 
ириплъэжащ, тхыдэ пщалъэм  тету уб -
гъэдыхьэмэ, илъэс 30-р мыпIалъэ 
кIыхьми, куэд зэрахузэфIэкIар, узэ-
рыгушхуэ хъун лэжьыгъэшхуэ зэ ры-
зэфIахар къыхигъэщащ.

«КъБР-м и Муслъымэнхэм я дин Iуэ-
ху щIа пIэм и лэжьыгъэр, - жиIащ Дза -    
сэ жьым, - къыщыунэхуа махуэм ще-

Мэкъуауэгъуэм и 17,
махуэку

ЩIыр игъущыкIыным-
рэ уэгъумрэ ебэныным и 
дунейпсо махуэщ. ООН-м 
и Ассамблее Нэхъыщхьэм 
къищта унафэм ипкъ иткIэ 
ягъэлъапIэ 1995 гъэм къы-
щыщIэдзауэ.

Азербайджаным и ме-
дицинэ лэжьакIуэм и ма-
хуэщ

Армением щагъэлъапIэ 
авиацэм и махуэр

Румынием и лъэпкъ 
авиацэм и махуэщ

Исландие Республикэм 
и къэралыгъуэм и махуэщ

1565 гъэм Идар Темры-
къуэ и къуэ Мамстрыкъу 
Москва кIуащ.

1885 гъэм Нью-Йорк 
 кхъухькIэ нэсащ США-р 
зэрыгушхуэ фэеплъ нэхъ 
гъэщIэгъуэнхэм ящыщ, а 
къэралым и дамыгъэ нэ-
хъыщхьэхэм хабжэ Хуиты-
ныгъэм и статуер. Ар аме-
рикэ революцэр илъэси- 
щэ щрикъум франджыхэм 
а къэралым тыгъэ хуа щIауэ 
щытащ.

1930 гъэм япэ тракто-
рыр къыщыщIагъэкIащ 
Ста линград дэт заводым.

1940 гъэм Горьковскэ об-
ластым хыхьэ Мещеры 
 къуажэм «дыжьын уэшх» 
къыщешхат. XVI-XVII лIэ-
щIы гъуэхэм зекIуа дыжьын 
ахъшэ жьгъей миным нэб-
лагъэ уэшхым кърилъэсэ-
хат.

1940 гъэм советыдзэхэр 
Латвиемрэ Эстониемрэ 
ирашащ.

1941 гъэм Германием 
IэщэкIэ зэщIэузэда и дзэ-
хэм я унафэщI нэхъыщ-
хьэм унафэ ищIащ мэ-
къуауэгъуэм  и  22-м и 
пщэдджыжьым «Барба-
росса» планыр гъэзэ щIэ-
ным яужь ихьэну.

1955 гъэм япэу уэгум 
ихьащ цIыхухэр къызэры-
рашэкI Ту-104 кхъухьлъатэ 
лъэщыр.

1961 гъэм Налшык эк-
раныбгъуэ зиIэ «Восток» 
кинотеатрыр къыщызэIуа-
хащ.

1967 гъэм Китайм ща-
гъэунэхуащ япэ водород 
бомбэр.

Совет усакIуэ, драма-
тург, Лениным и щIыхькIэ 
ягъэувауэ щыта саугъэтыр 
зрата Светлов Михаил (и 
унэцIэ дыдэр Шейнкманщ) 
къызэралъхурэ илъэ си 118-
рэ ирокъу.

СССР-м спортымкIэ 
щIыхь зиIэ и мастер, ду-
нейм шахматымкIэ и чем-
пион Петросян Тигран къы-
зэралъхурэ илъэс 92-рэ 
ирокъу.

КъБР-м щIыхь зиIэ и ар-
тист, «Кабардинка» ансам-
блым и къэфакIуэу щыта 
КIэш Фёдор къызэралъ-

ЗЭIУЩIЭР къызэIуихащ 
икIи иригъэкIуэкIащ 
 КъБР-м и Парламентым и 
Уна фэщIым и къуэдзэ 
 Жа  натаев Сэлим.

- Нобэ зи гугъу тщIы Iуэ-
хум, Iулъхьэ зэрызэIэпа-
хым пэщIэтыным, ди зэ-
маным мыхьэнэшхуэ щи-
Iэщ, гугъуехь куэди пы-
щIащ. Абы ехьэлIа 
лэ  жьыгъэхэр къыщыгъэ-
лъэгъуащ «Iулъхьэм зэры-
пэ щIэтым теухуауэ» Феде-
ральнэ Законым. Ахэр зэ-
рагъэзащIэм ди нэIэ те -  
тын хуейщ, - жиIащ 
Жа  натаевым. - Иужьрей зэ-
маным хабзэхъумэ Iэна-
тIэхэр нэхъ жыджэру елэжь 
хъуащ Iулъхьэ щымыгъэ-
Iэным. Апхуэдэуи республи-
кэ унафэщIхэмрэ щIыпIэ 
унафэр зехьэнымкIэ Iэна-
тIэхэм я лэжьакIуэхэмрэ 
 гулъытэ хэха хуащI Iулъ-
хьэм зыщадзеину цIыхубэр 
къыхураджэным. Апхуэдэ 
Iуэхум къыхашэ жылагъуэ 
зэгухьэныгъэхэри. ИтIани, 
жыIэн хуейщ абы и лъэны-
къуэкIэ иджыри гугъуе хьхэр 
дызэриIэр.

КъБР-м и Парламентым 
Жылагъуэ шынагъуэнша-
гъэмрэ Iулъхьэм пэщIэ ты-
нымкIэ и комитетым и 
 уна фэщI Кривко Михаил 
тепс э лъы хьащ «Iулъхьэм 
пэ щIэ ты ным теухуауэ» за-
коным къищынэмыщIа, а 
Iуэхум хуэунэтIауэ щыIэ 
къэ рал программэ хэха-
хэм. Абы жиIащ КъБР-м и 
Парламентыр сыт щыгъуи 
зэрыхущIэкъур къищтэ за-
конхэр зэрыригъэфIэ кIуэ-
ным. «Iулъхьэ щымыIэн 
щхьэкIэ псом нэхърэ нэ-
хъыщхьэу делэжьын хуейуэ 
къы золъытэ ар къыщIежьэ 
щхьэусы гъуэм. Абы и лъэ-
ныкъуэкIэ мыхьэнэшхуэ 
иIэщ цIыхубэм дадэлэ жьэ-
ным, жылагъуэ кIэлъып-
лъы ныгъэхэр къызэдгъэ-
пэ щы ным, Iуэхутхьэбзэу           
хуащIэм я фIагъым теу-
хуауэ зэ Iу щIэхэр едгъэ кIуэ-
кIы ным», - къыхигъэщащ 
къэп сэлъам. 

КъБР-м и Iэтащхьэм и Ад-
министрацэм Iулъхьэ зэры-
зэ Iэпахым пэщIэ тыным кIэ 
и управленэм и унафэщI 
Нэгъуей Аслъэн жиIащ 
«КъБР-м жылагъуэ гъа-
щIэмрэ цIыхубэ шына-

Мэкъуауэгъуэм и 17-р Губгъуэ-          
шэкъракъхэм (къумхэм) земыгъэуб-
гъунымрэ уэгъухэм япэщIэтыным-
кIэ (World Day to Combat De se r ti-
fication and Drought) я махуэу къы-
щызэдалъытащ ООН-м и Ассамблее 
Нэхъыщхьэм и 49-нэ сессиеу 1994 
гъэм Франджым и къалащхьэ Па-
риж щекIуэкIам. ГъэлъэпIэн ар щы-
щIадзар къыкIэлъыкIуа илъэ сым 
къыщегъэжьауэщ.

 
УЭГЪУХЭР зыхуэмылъэ щIына-

лъэхэм щыпсэухэр егупсысынри                       
хэтщ губгъуэшэкъракъхэм къыщыхъу 
тхьэмыщкIагъэхэм хуэдэхэр къалъэ-
Iэсын щхьэкIэ  иджыри  зэман куэд  дэ-
кIын  хуейуэ. Ауэ, апхуэдэ Iуэху еп лъы-
кIэр, иужьрей кIэлъыплъыныгъэ хэм 
къы зэрагъэлъэгъуам ятетщIыхь мэ, 
щхьэгъэпцIэжу къыщIэкIынущ. 

И зы щапхъэу къэдгъэлъагъуэмэ, 
Африкэм зыщызыубгъуа Сахарэ         
къум абрагъуэм ипщэкIэ щыIэ къэ-
рал цIыкIухэр 2020 гъэм ирихьэлIэу 
цIыху мелуан 60-м нэблагъэм ябгы-
нащ. Абыхэм, дызэрыщыгъуазэщи, 
мызыгъуэгукIэ егъэзыпIэу къыхахар      
а континентым ищхъэрэкIэ щиIэ              и 

   Iулъхьэм
дыпэщIэтыфыну?

гъуэн шагъэмрэ щегъэ-
фIэкIуэн, хабзэр къы-
щызэпемыгъэу дын» къэ-
рал программэм «Iулъхьэ 
зэIэпыхыным зэ рыпэщIэт 
Iэмалхэр» и гуэ дзэным 
Iуэхугъуэ 32-рэ къы зэ-
рызэщIиубыдэр, абы хэм те-
ту я лэжьыгъэр къы зэ ры-
зэрагъэпэщыр. 

- 2020 гъэм Iулъхьэ зэIэ-
пы хыным пэщIэтыныр зи 
къалэнхэм хыхьэ къэрал 
лэжьакIуэ 33-м я Iэзагъэм 
хагъэхъуащ, къэрал, муни-
ципальнэ IэнатIэ увагъа-
щIэхэм ящыщуи цIыху 
 53-рэ абы пхыкIащ. 2021 
гъэм и япэ мазищым ап-
хуэдэ дыдэу зи щIэныгъэм 
хэзыгъэхъуахэр 7 мэхъу, - 
жиIащ Нэгъуей Аслъэн. - 
КъищынэмыщIауэ, Iулъхьэ 
зэIэпамыхыным къызэ ры-
хураджэ лэжьыгъи йо-
кIуэкI. Псалъэм папщIэ, 
абыхэм ящыщт 2020 гъэм и 
еплIанэ мазищым «Стоп, 
коррупция!» щIалэгъуалэ 
зэхыхьэр КъБР-м ЦIыхухэр 
егъэджэнымкIэ, щIэны-
гъэмрэ щIалэгъуалэм я 
IуэхухэмкIэ и министерст-
вэм къызэрызэригъэпэ-
щар. Къыхэгъэщыпхъэщ, 
рес публикэм и хъыбар е-
гъащIэ IэнатIэхэми мы 
Iуэхум тхыгъэ, нэтын куэд 
зэрытраухуэр. Апхуэдэу 
республикэм и къэрал 
IуэхущIапIэхэм я сайтхэм 
тхыгъэ 506-рэ, телевиде-
нэм - 6, радиом - 64-рэ              

къатащ. Дызэрыт илъэ-  
 сым и япэ мазищым ра-       
диом Iулъхьэм щытеп сэ-
лъыхьащ 55-рэ, те  леви-
денэм - 13-рэ, сайтхэм тхы-
гъи 130-рэ къралъхьащ. 
Къищынэмы щIауэ, къэрал 
IуэхущIапIэ хэмрэ щIыпIэ 
унафэр зезыхьэ Iэна-
тIэхэмрэ я жылагъуэ совет-
хэм зэIущIэ 30-м нэблагъэ 
ирагъэ кIуэкIащ.

КъБР-м и прокуратурэм 
Iулъхьэ зэрызэIэпахым пэ-
щIэтынымкIэ законода-          
тельствэр зэрагъэзащIэм 
кIэлъыплъ и къудамэм и 
унафэщI Бекъул Залинэ 
ирагъэкIуэкIа лэжьыгъэм 
хигъэгъуэзащ зэIущIэм 
 хэтхэр. Абы зэрыжиIамкIэ, 
хабзэр къызэрызэпаудам 
теухуауэ къыщIагъэщам и 
бжыгъэр проценти 4-кIэ 
 хэхъуащ.

- Хабзэр къыщызэпауд 
Iуэхухэр нэхъыбэу епхащ 
хьэпшып къэщэхуным, 
къэрал, муниципальнэ           
мы хьэнэ зиIэ Iуэхутхьэбзэ-              
хэр къызэрагъэпэщыным. 
Къи щынэмыщIауэ, я 
мылъ кур, хэхъуэхэр, абы-
хэм щыщу къагъэсэбэпа-
хэр тэмэму къагъэлъа-
гъуэркъым, уеблэмэ ап-
хуэдэ дэфтэрхэр щамы-
гъэхьэзыр къохъу, - жиIащ 
Бекъулым. - Дызэрыт илъэ-
сым и япэ мазищым едгъэ-
кIуэкIа къэпщытэныгъэ хэм 
къызэрагъэлъэгъуамкIэ, 
Iулъхьэ зэрызэIэпахым пэ-
щIэ тынымкIэ законода-           
тельствэм къэрал, муници-
пальнэ къулыкъу зезыхьэ-
хэр зэребакъуэм и бжы-
гъэм хэхъуащ. Iулъхьэм 
епхауэ республикэм ща-
лэжь щIэпхъаджагъэхэри 
процент 39-кIэ нэхъыбэ 
 хъуащ (166-м и пIэкIэ 232-
рэ), абы щыщу проценти 

8,5-р Iулъхьэ къызэрыIа-
хам теухуащ. 2021 гъэм и 
япэ мазищым Iулъхьэм теу-
хуа щIэпхъаджагъэу ятхам 
и бжыгъэр 72-рэ мэхъу. 
Республикэм щIыпIэ уна-
фэр зехьэнымкIэ и Iэна-
тIэхэм Iулъхьэм пэ щIэ ты-
нымкIэ программэхэр къа-
щтащ. Абы щыгъуэми, 
къэп щытэныгъэхэм къы- 
зэ рагъэлъэгъуамкIэ, 2019-
2020 гъэхэм ятещIыхьауэ          
а Iуэхухэм хухаха мылъкум 
и ныкъуэрщ муниципальнэ 
щIыналъи 5-м къагъэсэбэ-
пар (Прохладнэ къалэм, 
Прохладнэ, Тэрч, Май, 
Шэрэдж районхэм). Муни-
ципальнэ щIыналъи-          
тIым - Аруан, Шэджэм 
 районхэм - программэм 
къы щыгъэлъэгъуа Iуэхухэр 
зэрагъэзэщIэну ахъшэ 
 хухахыххакъым. Прокурор 
къэп  щытэныгъэхэм япкъ 
иткIэ, Iуэхугъуэ хэхахэмкIэ 
административнэ жэуа-
пым цIыху 34-рэ ирашэ-
лIащ. Псалъэм папщIэ, 
абы щыщу 2-р теухуат хаб-
зэм къемызэгъыу Iуэху-
щIапIэм къыбгъэдэкIыу зы-
гуэр пщIэкIэ зэрагъэгуш-
хуам. 

КъБР-м и Жылагъуэ 
пала тэм и унафэщIым и 
къуэдзэ Федченкэ Людми-
лэ къыщыпсалъэм жиIащ 
Iулъхьэ  зэрызэIэпахым пэ-
щIэтынымкIэ я жэрдэмхэр 
къагъэувыну цIыхубэр нобэ 
зэрымыхьэ зы рыр. «ЦIы-
хубэм зы еплъыкIэ яIэу 
щыткъым Iулъхьэм теу-
хуауэ, гупсысэ зырыз яIэж 
фIэкIа. Хэти ар къелъытэ 
гъащIэм къыхыхьэпауэ, 
абы зыдегъэкIун фIэ кIа           
нэгъуэщI хэкIыпIэ имы-
лъагъуу. НэгъуэщIхэми я 
фIэщ мэхъу политикэ пэж 
щыIэмэ, къэралыр абы пэ-
лъэщыну. Дауэ мыхъуми, 
кIуэ пэтми цIыхухэм нэхъ 
къагуроIуэ коррупцэм 
пылъ шынагъуэр зыхуэдэр 
- къэралым дежкIи цIыхум 
дежкIи. КъБР-м и Жыла-
гъуэ палатэм мы Iуэхур 
мызэ-мытIэу къыщытIэтащ 
икIи Iуэхур зылъахъэх эм 
ящыщу къэдгъэлъэ гъуащ: 
унафэщIхэмрэ жылагъуэ 
лIыкIуэхэмрэ тэмэму зэ-
рызэ дэмыла жьэр, цIыху-
хэм къэрал        Iуэ ху щIапIэ-
хэм дзыхь зэрыхуамы-
щIыр, нэгъуэщIхэри.

ЗэIущIэм я Iуэху еплъы-
кIэр къыщагъэлъэгъуащ 
Налшык къалэ округым и 
щIы пIэ администрацэм          
и Iэтащхьэм и къуэдзэ 
Пащ ты Аслъэн, Iуащхьэ-
махуэ районым и щIыпIэ 
администрацэм кIэ лъы п-
лъыныгъэмкIэ и къуда-
мэм и унафэщI Ахматов 
Ильяс, Май муниципальнэ 
щIыналъэм и щIыпIэ ад-
ми нистрацэм и Iуэхухэр 
зезыгъакIуэ Фомина Ин-
нэ, Кавказ Ищ хъэ рэм Уп-
равленэмкIэ  и академием  
и ка  фед рэм и доцент Ка-
раев Расул. ЗэIущIэм щы-
жаIахэр къэлъытауэ зэлэ-
жьып хъэхэр ягъэбел-
джылащ.

БАГЪЭТЫР Луизэ.

ЩIыуэпсМахуэр къыщIрахьэжьар 
щIыналъэхэмрэ Европэмрэщ. Iэп-
хъуэшапхъуэ ямылейм къишэнкIэ 
хъуну зэщымыщхъуныгъэхэр 
зыхуэдэхэри иужьрей илъэсхэм ди 
нэгу щIокI.

Губгъуэшэкъракъхэмрэ уэгъухэр 
щIэх-щIэхыу зыхуэлъэ щIыпIэхэм-
рэ ди планетэм мы зэманым щы-
мащIэкъым. Абыхэм къызэщIау-
быдэ ЩIы Хъурейм и щIы щхьэ-
фэм щыщу процент 46-р, псори 
зэхэту, цIыху мелардищым нэб-
лагъэ здэщыпсэур. А псом я гущIы-
IужкIи, щIэныгъэлIхэм зэрыхуагъэ-
фащэмкIэ, 2100 гъэм ирихьэлIэу, 
ди планетэм уэгъур щыятэ и щIы-
пIэхэр куэдкIэ нэхъыбэж щыхъу-
нущ. 

Гъавэ щIапIэхэр, зыри щыхэпщIэ 
мыхъужу, зэрызэщIэгъущхьэм, 
 хъу пIэхэр удзыншэу нэщI зэры-             
хъум хэщIыныгъэу цIыхухэми къэ-
ралхэми къахуихьым я инагъыр 
къыпхуэмылъытэн хуэдизщ. Уэгъу-
хэм щIыпIэдэлъху лъэпкъхэм ижь-
кIэ рэ къадекIуэкIа я хадэ зехьэкIэ-
Iэщ зехуэкIэхэм зрагъэхъуэж, ду-
нейпсо экономикэри, зэпIэзэрыт 
щытыкIэм ирамыгъэтыжу, гу гъуехь 

Iэджэм хадзэ, псом нэхърэ 
нэхъыщ хьэжыращи, ерыскъыхэкI-
хэм я уасэхэр, уапэмылъэщын хуэ-
дизу, драгъэуей.

ЩIэныгъэлIхэм къызэралъы-
тэмкIэ, апхуэдэ гуныкъуэгъуэхэм 
нэхъ япэIэщIэ дыхъун папщIэ, Iэ-
мал нэхъыфIу къэгъэсэбэпып-
хъэр щIыгулъыр щыщIэгъущхьэ 
щIы  пIэхэм жыгыщIэхэр нэхъыбэу 

щигъэтIысыкIынырщ. Къы зэ ре кIуэ-
кIыр аращи, абыхэм я лъабжьэм 
 удзыщIэхэми зыкъыщызэщIаIэтэ, 
псыIагъэми нэхъ зыщызэтреIыгъэ. 
Дауи, зэрыгурыIуэгъуэщи, уэгъухэр 
зыхуэлъэ дэнэ щIыпIи апхуэдэ лэ-
жьыгъэ къызэрымыкIуэхэр щебгъэ-
кIуэкIын папщIэ, къарууи мылъкууи 
текIуэдэнур мащIэкъым. Мис а псо-
ми цIыхухэри жылагъуэри ирагъэ-
гупсысын щхьэкIэщ мы ди тхыгъэ 
кIэщIым зи гугъу щытщIа махуэр 
къы щIрахьэжьари… 

 КЪУМАХУЭ  Аслъэн. 

Къэбэрдей-Балъкъэрым  и  Муслъымэнхэм
я  дин  IуэхущIапIэм  щекIуэкIа  зэхуэсым

гъэжьауэ нобэм къэсыху зыхуэу нэ-
тIари зыхуэгъэпсари зы Iуэхущ - 
 мус  лъымэныгъэм и лъабжьэмрэ 
фIэщ  хъуныгъэм и пкъохэмрэ а ди- 
ныр зезыхьэхэм я деж захуагъэмрэ 
пэжыгъэмрэ тету нэхьэсынырщ, зэ-
ныкъуэкъурэ зэпэщIэувэрэ къыхэ мы-
кIыу лъэпкъыбэр щыпсэу ди щIына-
лъэм илъ мамырыгъэр хъумэнырщ. 
Дауи, къэткIуа гъуэгуанэм ущыхуеп-
лъэкIыжкIэ, дызыгъэнэщхъеини 
 ды зы гъэгуфIэни куэду тлъэгъуащ - 
диIащ жагъуэу дигу къэдгъэкIыж хэ-
щIы ныгъэхэри, ди нэгу щIэкIащ 
укъызэщIэзыIэтэ Iуэхугъуэхэри, гуп-
сысапIэ дыхэзыдза щытыкIэ гугъухэ-
ри мызэ-мытIэу къытлъыкъуэкIащ. Ап-
хуэдэу щыт пэтми, дыщIэгушхуэнрэ 
дыщIэпэгэну ди Iуэхум хэлъар нэ-
хъыбэщ, тхужыIэнущ. Дэтхэнэ цIыху-
ми хуитыныгъэ иIэщ и фIэщ хъу ди-
ным тетыну, абы тещIыхьа хабзэхэр 
зэрихьэну. А щытыкIэр ди щIыналъэм 
диныр къыщыгъэщIэрэщIэжыным, 
Тхьэм и псалъэ пэжыр Бегъымбар 
 лъапIэм цIыхухэм къазэрыхуихьам 
хуэ дэу нэхьэсыным толажьэ, абы хуэу-

нэтIауэ щыIэ Iэмалхэр нэхъыбэ ещI».
Дзасэжьым КъБР-м и Муслъымэн-

хэм я дин IуэхущIапIэм и зэпыщIэ-
ныгъэхэми я гугъу ищIащ: «Гуапэу 
къы хэзгъэщыну сыхуейт Кавказ Ищ-
хъэрэм щыIэ муслъымэн IуэхущIа-
пIэхэр дызэрызэдэлажьэр, щIэх-щIэ-
хыурэ дызэрызэлъэIэсыр. Дэ къыт-
лъысу къатщтэ унафэхэр дин щIэны-
гъэм теухуауэ щытын хуейщ. 
ЩIэ ныгъэм гъунэ иIэкъым, узыщымы-
гъуазэхэр мымащIэу къыхэкIынущ. 
Абы щыгъуэм акъыл зэхэдзэ тщIыуэ 
дызэрызэбгъэдэтыр зимыуасэ щыIэ-
къым. Уеблэмэ, ар ди лъэпкъхэм я 
зэхущытыкIэхэр езыгъэфIакIуэ, зэпэб-
лагъэ зыщI Iуэхугъуэхэм ящыщу жы-
пIэ хъунущ».

Апхуэдэу къыхэгъэщын хуейщ зэ-
хуэсыр муслъымэн диным и тхыдэм-
рэ щэнхабзэмрэ фIыуэ щыгъуазэ, 
щIэныгъэ куу зиIэ IэщIагъэлIхэр гъэ-
хьэзырыным хуэунэтIауэ УФ-м къищта 
къэрал программэм ипкъ иткIэ 
зэрекIуэкIар.

ЩХЬЭЩЭХУЖ  Инал.

хурэ илъэс 81-рэ ирокъу.
Мысырым щыщ дип-

ломат, жылагъуэ лэжьакIуэ 
цIэрыIуэ, Нобель и сау-
гъэтыр зрата Мохаммед 
эль-Барадеи и ныбжьыр 
илъэс 79-рэ ирокъу.

УФ-м и цIыхубэ артисткэ, 
Урысейм и Къэрал сау-
гъэтыр тIэунейрэ зыхуа гъэ-
фэща Захаровэ Алек-       
сандрэ и ныбжьыр илъэс 
59-рэ ирокъу.

Дунейм и щытыкIэнур

   «pogoda.yandex.ru» сай-
тым зэритымкIэ, Налшык 
пшэр техьэ-текIыу щыщы-
тынущ, пIалъэ-пIалъэкIэрэ 
уэшх къыщешхынущ. 
 Хуабэр махуэм градус 24 - 
26-рэ, жэщым градус 17 - 18 
щыхъунущ.

Мэкъуауэгъуэм и 18,
мэрем

Гужьеигъуэм и дунейп-
со махуэщ

УФ-м IэщэкIэ ЗэщIэу-
зэда и Къарухэм дзэм пы-
щIа транспортым и лэ-
жьыгъэр зэкIэлъызы гъа-
кIуэ и къулыкъум и ма-
хуэщ

Азербайджаным ща-
гъэ лъапIэ цIыхум и хуи-
тыныгъэхэм я махуэр

Молдовэм и тхыдэд ж-
хэм я махуэщ

Тыркумэным юстицэм-
кIэ и органхэм я лэжьа-
кIуэхэм я махуэщ

1761 гъэм Урысей им-
перием унафэ къыщащ-
тащ къэралым къулыкъу 
хуэзыщIахэм пенсэ яхуэ-
гъэувыным теухуауэ.

1815 гъэм Инджы лы-
зымрэ Пруссиемрэ я дзэ-
хэм Бонапарт Наполеон и 
армэр Ватерлоо къалэ 
цIыкIум деж щызэтра-
къутащ.

1880 гъэм Москва къа-
лэм Пушкин Александр и 
фэеплъ къыщызэIуахащ. 
Ар скульптор Опекушин 
Александр и проекткIэ 
ящIат.

1889 гъэм США-м щыщ 
Ричардсон Уильям къи-
гупсысащ сабийхэр къыз э-
ры  рашэкI гу цIыкIур. 
Иджыпсту ар дуней псом 
нэхъыбэу къыщагъэсэбэп 
сабий хьэпшыпхэм 
ящыщщ.

1932 гъэм Женевэ къа-
лэм (Швейцарие) къыща-
щтащ Баскетбол зэгухьэ-
ныгъэхэм я дунейпсо фе-
дерацэ къызэгъэпэщыным 
теухуа унафэ. Иджыпсту 
абы хэтщ къэрал 213-м я зэ-
гухьэныгъэхэр.

1936 гъэм дунейм ехы-
жащ совет тхакIуэ, драма-
тург, жылагъуэ лэжьакIуэ 
Горький Максим.

1937 гъэм щIидзащ кхъу-
лъатэкIэ къемытIысэхыу 
Москва - Полюс Ищхъэрэ - 
Ванкувер гъуэгуанэр зэпы-

чыным теухуа зекIуэр. 
Кхъухь лъатэр зэрагъа-
кIуэрт Чкалов Валерий, 
Байдуков Георгий, Беляков 
Александр сымэ. Ищхъэрэ 
 полюсыр зэпиупщIри, 
США-м щыщ Сан-Джа-
синтэ къалэм щетIысэ-
хащ. Километр 10148-рэ хъу 
гъуэгуанэр абыхэм зэ па чат 
сыхьэт 63-м щIи гъукIэ.

1946 гъэм Италиер Рес-
публикэ хъуащ.

1955 гъэм «Юность» 
жур налым и япэ номерыр 
къыдэкIащ. 

1956 гъэм Налшык 
музыкэ училищэ къыщы зэ-
Iуахащ.

1960 гъэм дунейм 
къытехьащ тхьэмахуэм зэ 
къыдэкI «За рубежом»  
 журналым и япэ номерыр.

1974 гъэм дунейм ехы-
жащ дзэзешэ цIэрыIуэ, 
къэрал лэжьакIуэ, Совет 
Союзым и Маршал Жуков 
Георгий.

Урысей актёр, режиссёр, 
СССР-м и цIыхубэ артист, 
УФ-м и Къэрал саугъэтыр 
зыхуагъэфэща, къэрал 
академическэ Театр ЦIы-
кIум 1988 гъэ лъандэрэ и 
художественнэ унафэщI 
Соломин Юрий и ныб-
жьыр илъэс 86-рэ ирокъу.

СурэтыщI-живописец 
Индрис Залымхъан къы-
зэралъхурэ илъэс 81-рэ 
ирокъу.

Инджылызым щыщ 
музыкант, уэрэджыIакIуэ, 
композитор, дуней псом 
цIэрыIуэ щыхъуауэ щыта 
«Битлз» гуп цIэрыIуэр къы-
зэзыгъэпэщахэм яхэта 
Мак картни Пол и ныбжьыр 
илъэс 79-рэ ирокъу.

1949 гъэм къалъхуащ 
Качиньский зэкъуэш зэ-
тIолъхуэныкъуэхэу Лехрэ 
(Польшэм и президенту 
щытащ, 2010 гъэм мэлы-
жьыхьым и 10-м Смоленск 
пэмыжыжьэу кхъухьлъатэ 
къыщыщехуэхам хэкIуэда-
хэм ящыщщ) Ярославрэ 
(Польшэм и премьер-ми-
нистру щытащ).

Химие щIэныгъэхэм я 
доктор, КъБКъМУ-м и про-
фессор Ало Владимир и 
ныбжьыр илъэс 65-рэ 
 ирокъу.

Эстрадэм и артист, уэрэ-
джыIакIуэ, нэтынхэр езы-
гъэкIуэкI Галкин Максим и 
ныбжьыр илъэс 45-рэ 
 ирокъу.

Дунейм и щытыкIэнур

   «pogoda.yandex.ru» сай-
тым зэритымкIэ, Налшык 
пшэр техьэ-текIыу щы щы-
тынущ. Хуабэр махуэм гра-
дус 24 - 25-рэ, жэщым гра-
дус 16 - 18 щыхъунущ.

Тенджыз ФIыцIэ Iуфэм 
Iус жы лагъуэ цIыкIухэм 
ящыщ зым - Ольгинкэ - 
щекIуэкIащ шахматымкIэ 
школ командэхэм я «Белая 
ладья» урысейпсо зэхьэ зэ-
хуэ.

МЫ турнирым и республи-
кэ зэпеуэхэр Нальшык ще-
кIуэкIри, абы бжьыпэр щау-
быдауэ щытащ Тэрч къалэм 
дэт курыт еджапIэ №2-м и 
гъэсэнхэм.

Ди жа гъуэ зэрыхъунщи, 
Ольгинкэ абыхэм ехъулIэны-
гъэшхуэ щагъэлъэгъуэфа-
къым. Ауэ, псом ящхьэра-
щи, цIыкIухэм тенджыз Iу-
фэм зыщагъэпсэ хуащ, шах-
мат джэгукIэм ехьэ лIауэ 
езыхэр зыщымыгъуазэ Iэ-
малыщIэ куэд къащIащ.

Апхуэдэу иджыблагъэ 
Москва щызэхэтащ шах-
матым дихьэх сабийхэм  я 
фести валь. Ар траухуат ду-
нейпсо шахматым цIэрыIуэ 
щыхъуа Карпов Анатолий и 
ныбжьыр илъэс 70 зэ-
рырикъум. 

Я ныбжькIэ гуэшауэ зэ-
пеуащ ныбжьыщIэхэр. 
Илъэс 12 иримыкъуахэм я 
зэпеуэм бжьыпэр щиубы-
дащ Текуев Эмир. Абырэ и 
къуэш Валерэрэ ди рес-
публикэм фIыуэ къыща-
цIыху. Москва кIуэну зи кIэн 
къикIа щIалэ цIыкIум и 
 ехъулIэныгъэм гъэ  сакIуэ хэ-
ри Iыхьлыхэри ирогушхуэ.

ШЭРЭДЖ  Дисэ.

Шахматым
дихьэххэр

Нобэрэ
пщэдейрэ

КъБР-м и Парламентым иджыблагъэ щытеп с э-         
л ъы хьащ «Iулъхьэм зэры пэ щIэтым теухуауэ» Феде-
ральнэ законым къыщыгъэлъэгъуахэр Къэбэрдей-
Балъкъэр Рес  пуб ликэм зэрыщагъэзащIэм. «СтIол 
 хъурейм» хэтащ КъБР-м и Парла ментым и депутат- 
хэр,  КъБР-м и Iэтащхьэм и Администрацэм, респуб-
ликэм ЦIыхухэм я хуиты ныгъэхэр хъумэнымкIэ и 
уполномоченнэр, про ку ра турэм, МВД-м, УФСБ-м  я 
лIыкIуэхэр.

Илъэс щэщI гъуэгуанэ

 

Зи  мэкъу  Iуврэ  зи  мэш  бэврэ  гузавэркъым.
Лъэпкъ Iущыгъэ:

ЗэIущIэхэр

Укъыщалъхуа щIыналъэр, абы илъ хабзэ да-
хэр, щэнхабзэ екIур фIыуэ плъагъуу, анэ-
дэлъхубзэр анэ гумащIэм хуэдэу къыбдэгъуэ-
гурыкIуэу, абы и IэфIагъыр гурэ псэкIэ 
зыхэпщIэу упсэуныр насыпышхуэщ. Апхуэдэ 
лъэпкъ фIыгъуэхэм щIапIыкIа адыгэ пща-
щэхэм ящыщщ Кэнжэ (Къуэшыркъуей) 
жылэм дэт ЩэнхабзэмкIэ унэм и методист, 
егъэджакIуэ икIи гъэсакIуэ Тэтэр Аминэ. 
Къуа жэм дэт курыт школ №20-р ехъулIэныгъэ 
иIэу къэзыуха хъыджэбзым и щIэныгъэм щы-
хигъэхъуащ Къэбэрдей-Балъкъэр къэрал 
университетым Социальнэ лэжьыгъэмкIэ, 
сервисымрэ туризмымкIэ и институтым. 
«ХьэщIэщ Iуэхур» унэтIыныгъэмкIэ абы и 
 бакалавриатыр фIы дыдэу къиухащ, абыкIэ 
арэзы мыхъуу, «Туризм» IэщIагъэм магистра-
турэм щыхуеджэжащ. 

Аминэ бгъэдэлъ зэфIэкIхэр, зыхуэIэзэ 
лэжьыгъэхэр, дэзыхьэх Iуэхугъуэхэр куэд 
 мэхъу. АтIэми, абыхэм ящыщ дэтхэнэри 
нэрымылъагъу къуэпс быдэкIэ епхащ адыгэ 
лъэпкъым, ди щэнхабзэм, анэдэлъхубзэм. 
Пщащэ зэчиифIэр «Адыгэ псалъэм» и щIэ-
джыкIакIуэхэм нобэ фи хьэщIэщ. Ар къед-
гъэблэгъащ, и гурыгъу-гурыщIэхэм, гъащIэм 
хуиIэ еплъыкIэхэмрэ мурадхэмрэ тедгъэ-
псэлъыхьыну. 

- Аминэ, уэ уащыщщ гурэ псэкIэ адыгэу 
зызыбжыжхэм, нэхъыщхьэращи, куэдым 
 къалъытэ цIыхухэм. Абы и щыхьэтщ уи дуней 
тетыкIэ дахэр, Iуэху зехьэкIэ екIур, пхэлъ хьэл-
щэнхэмрэ узэрыгъуазэ лъэпкъ хабзэмрэ. 
Апхуэдэ фIыгъуэхэм я къежьапIэр, шэч 
хэмылъу, унагъуэращ здэщыIэр…

- Упсэу. Пэж дыдэу, унагъуэм мыхьэнэшхуэ 
иIэщ сабийм игъуэт зыужьыныгъэ, гъащIэм 
щиIэ увыпIэ елъытауэ. Къуэшыркъуей жылагъуэ 
дахэр зэрытIысрэ адыгэ хабзэфIхэр егугъуу 
 яхъумэу дэс Тэтэр лъэпкъым сращIэблэщ. Сы-
къызыхэкIа унагъуэр, Тхьэм и шыкуркIэ, адыга-
гъэр щытепщэ, адыгэбзэр щIэчэ имыIэу дахэу 
щыIу «щIыналъэ» IэфI цIыкIущ. Унагъуэм къы-
щалъхуа быныр дыкъихъукIащ ди анэшхуэ IэфI 
Нащхъуэ и куэщIым. СощIэж: нанэ и псалъэ 
 дахэхэм пщэдджыжь къэс сыкъыдэушу щытащ. 
Абы и бзэ гуапэр щабэу къызэдэхащIэурэ ет-
хьэкIащ ди махуэхэр, гущэкъу уэрэдым сыди-
гъэжейрэ IэплIэис сабий джэгукIэхэмкIэ сытри-
гъэууэ. «Iэбэдзыуэ» джэгукIэмкIэ сигъэнэщ-
хъыфIэрэ «мыбдеж мэл щохъурэ» джэгукIэмкIэ 
си бзэм зригъэужьу - апхуэдэ защIэкIэ бзэм гу 
хузигъэщIащ, си акъылми зригъэужьащ. Къыз-
дэджэгу защIэурэ адыгэ дунейм сыкъыщигъэ-
хъуащ, аращ сэ нэхърэ нэхъ насыпыфIэ сабий 
дунейм къытемыхьауэ къыщIысщыхъури. 

Анэм и щапхъэр зи фащэ си адэ Владимиррэ 
си анэ Ларисэрэ адыгэ лъэпкъым и гъэсэкIэ 
 Iэмалхэр унагъуэм щахъумащ, адыгэбзэр уна-
гъуэм щыIу зэпытт, урысыбзэр тщIэмэ, еджэны-
гъэм нэхъ дызэрыхэгъуэзэнур къагурыIуэрт, ауэ 
абыи зэман хэха иIэт - унэ лэжьыгъэхэр щыд-
гъэзэщIэжкIэ дызыхуеину-дызыхуэныкъуэну 
псори урысыбзэкIэ тха тхылъхэм дыщылъы-
хъуэрт, псалъалъэхэмкIэ дылажьэрт, Интерне-
тым къытхуэсэбэпыну ит псоми зыщыдгъэ-
гъуазэрт. Апхуэдэурэ урысыбзэм и дахагъри и 
къулеягъри зыхэтщIащ си дэлъху Къантемыррэ 
сэрэ, ауэ ар зэи зэран хуэхъуакъым фIыуэ 
 тлъагъу, сыт щыгъуи унагъуэм дыщызэрызэ-
хуэгуапэ ди анэдэлъхубзэм. Нобэ бзитIми 
 ды хуэшэрыуэщ. Къантемыр Пятигорск дэт 
 лингвистикэ еджапIэ нэхъыщхьэм илъэситхукIэ 
щеджами, адыгэбзэр игъэбгъунлъакъым, 
уеблэмэ къызыхэкIа лъэпкъым теухуауэ Iуэху-
гъуэ дахэ куэд еджапIэм къыщиIэту, адыгэ 
лъэпкъым ди щэнхабзэм адрейхэр щыгъуазэ 
яхуищIу еджащ. 

Анэдэлъхубзэр лъэпкъым и фIыгъуэ нэхъ лъа-
пIэ дыдэхэм ящыщщ. Ауэ ар зымылъытэ, абы 
пщIэ хуэзымыщI куэдым гъащIэм ущрохьэлIэ. 
Уахуозэ зи бзэкIэ мыпсэлъэжыфхэми, мыт-
хэфхэми, уеблэмэ ар къызыгурымыIуэхэри 
щыIэщ. Апхуэдэхэр мымащIэу къытхэтщ 
адыгэхэми. АтIэ сыт абыхэм адыгэкIэ ды-
щIеджэр, сыт хуэдэ пыщIэныгъэ абыхэм ди 
лъэпкъым хуаIэр?

Бзэм мыхьэнэшхуэ зэриIэр фIыуэ къызгу-
роIуэ. Аращ лъэпкъхэр зыр зым къыщхьэщызы-
гъэкIыжыр. Дэтхэнэ лъэпкъми и къэкIуэнур 
щIэблэращ, икIи ар зыщыдмыгъэгъупщэу са-
бийхэм я анэдэлъхубзэр фIыуэ ящIэу къызэ-
рыдгъэтэджыным дыхущIэкъун хуейщ. Ди жа-
гъуэ зэрыхъунщи, абыхэм ящыщ куэдым я 
адыгэбзэр йощIэкъуауэ. АтIэ сыт ар къы-
зыхэкIыр? 

Псом япэрауэ, бзэм хуаIэ щытыкIэр къы-
щежьэр унагъуэращ. Адэ-анэхэм я нэхъыбэм я 
бынхэм хамэ къэралыбзэхэр ирагъащIэмэ нэхъ 
къащтэ. «Зэман тедгъэкIуадэу адыгэбзэр щIэд-
джынур сыт, дэ ар зыкIи сэбэп къытхуэхъуну-
къым», - жаIэ адэ-анэм я Iуэху еплъыкIэм щы-
гъуазэ сабийхэми. Абыхэм къагурыIуэркъым зи 
анэдэлъхубзэр зэзымыпэсыж цIыхур зэрыкъу-
лейсызыр. Адыгэ лъэпкъыр дызэрыгушхуэ 
усакIуэшхуэ, тхакIуэ щэджащэ КIыщокъуэ Алим 
иIэщ мыпхуэдэ усэ сатырхэр: «Адыгэбзэр зэз-
мыгъащIэу, урысыбзэр сщIэн слъэкIакъым». 
УсакIуэр утыкушхуэ изышар и бзэм хуиIэ лъа-
гъуныгъэрщ, абы кърит къарурщ и лъэ щIэзы-
гъэкIар. Еджагъэшхуэ куэдми къалъытэ, са-
бийм и акъылым, и зэхэщIыкIым зиужьыху и 
анэдэлъхубзэкIэ еджэныр нэхъ тэмэму. Ди бзэм 
дытеукIытыхьыжмэ, дыкъызыхэкIа лъэпкъри 
догъэикIэ. Бзэр яджыну зэрыхуэмейм и 
щхьэусыгъуэу куэдым жаIэ ар гугъуу, я гупсысэр 
къызэраIуэтэну псалъэхэр къахуэмыгъуэту. 
Укъэзылъхуам анэ быдзышэм хэту къыпIурилъ-
хьа бзэм дауэ нэмыплъ зэрептынур?! Ягъэ-
лъапIэрти аращ адыгэхэр абы зыхуэбгъадэ мы-

хъун псалъэ дахэкIэ - анэдэлъхубзэкIэ - щIеджэр. 
- Уи гупсысэхэр къызэрыпIуатэ щIыкIэм гу 

лъыуимыгъатэу къанэркъым уэ езым уи анэб-
зэм хуиIэ лъагъуныгъэр зэрыабрагъуэм, 
Аминэ…

- Адыгэбзэм хуэдэу дахэ щыIэу къыщIэкIын-
къым. А псалъэхэм я щыхьэтщ дуней псом 
щыцIэрыIуэ еджагъэшхуэхэм ди бзэм хужаIэ-
хэр. Къэтхьынщ зы щапхъэ. «А бзэм (адыгэб-
зэм) и макъ зэхэлъыкIэр апхуэдизкIэ те-
лъыджэщ, плъыфэбэщи, жьыбгъэ фийр, пщIа-
щэ пылъэлъыжам и щхъыщхъыр, псы уэрым и 
макъыр, щIым и бэуэкIэр, псыхъуэм хэлъ 
мывэхэр зэрызэнтIэIур, гу къеуэкIэм и даущыр, 
къуалэбзум я уэрэдыр, нэгъуэщI куэди зэхыбох 
абы ущыщIэдэIукIэ. Апхуэдэ макъамэ зэ-
щIэжьыуэр къызэрыбгурыIуэнур зыщ: адыгэхэм 
я бзэр нэщIысащ, дунейм и къэхъугъэ псори 
 кърипIуэтэну. Аращ ар къызэрымыкIуэу зы-
гъэдэхэжри», - жиIэгъащ Трубецкой Николай. 
Апхуэдэ псалъэхэр уи бзэм къыхужаIэныр 
 телъыджэщ! Хамэ лъэпкъым къыхэкIахэм 
 апхуэдэ псалъэ хэIэтыкIахэр щыжаIэфкIэ, ар зи 
анэдэлъхубзэхэм абы мыхьэнэншафэ зэры-
раплъыр, гугъуу къазэрыщыхъур пцIыщ. Ижь-
ижьыж лъандэрэ зи цIэ фIыкIэ Iуа лъэпкъхэм 
дащыщщ адыгэхэр. Зауэ-банэ инхэми, дэкъу-
зэныгъэ хьэлъэхэми къызэпхрахри, нэхъыжь-
хэм нобэ къахьэсыжыфащ абыхэм я хабзэ 
 дахэхэр, яхъумэфащ я анэдэлъхубзэр. 

Сабийм и анэдэлъхубзэр фIыуэ илъагъуным-
кIэ жэуаплыныгъэшхуэ я пщэ къыдохуэ егъэ-
джакIуэхэми. Абыхэм я къалэнщ я урокхэм са-
бийхэр щымызэшу щIэщыгъуэу къызэра-
гъэпэщыну, абы къищынэмыщIауэ, я анэ-
дэлъхубзэмкIэ классщIыб лэжьыгъэхэр 
ира гъэкIуэкIыну.

Хьэкъыу спхыкIауэ сощIэ: анэдэлъхубзэмкIэ 
еджэ сабийм абы и IэфIыр нэхъ зыхещIэ.  Сабийр 
дунейм къыщытехьа махуэм къыщыщIэдзауэ 
анэбзэм и IэфIым щIапIыкIмэ, щеджэну ныб-
жьым ар IущIэнущ къыдалъхуа бзэр фIыуэ 
 илъагъурэ апхуэдэу дахэ, къулей бзэ дунейм 
зэрытемытыр и фIэщ хъууэ. 

- Ар жыжьэ унэзыхьэсыф къарущ, Аминэ. 
Илъэс зыбжанэ ипэкIэ узыхэта «Адыгэ пща-
щэ» зэпеуэм ухишащ абы, щагъэпэжахэми 
ящыщ уищIащ. Абы къытхутепсэлъыхьыжыт. 

- Сыт щыгъуи си нэхуапIэу щыт анэдэлъхубзэм 
хузиIэ лъагъуныгъэр къызэныкъуэкъу зэпытт, 
аращ 20I7 гъэм Къуэшыркъуей къуажэм Щэнха-
бзэмкIэ и унэм Адыгэ хасэмрэ щэнхабзэмкIэ 
унэмрэ зэгъусэу ирагъэкIуэкI «Адыгэ пщащэ» 
зэпеуэм сыхэтыну гукъыдэж сэзыгъэщIар. А 
 зэпеуэм етIуанэ увыпIэр къыщысхьащ. Ар фIы 
дыдэт, ауэ нэхъ си гуапэж хъуат Къэрэшей-Шэр-
джэсым къикIауэ къэпщытакIуэ гупым хэса 
 Уэхъутэ Александр сэ  нэхъыфI дыдэу сыкъызэ-
рилъытар, езым и унафэ хэлъамэ, псоми япэ 
дыдэ сригъэувэну зэрыхуеяр. 

ЖыпIэнурамэ, си дежкIэ апхуэдэу мы-
хьэнэшхуэ иIэтэкъым къысхуагъэфэщэну увы-
пIэр зыхуэдэм, сэ си къару сеплъыжыну ар-
къудейт. ИтIани, абы къыщысхьа ехъулIэныгъэм 
нэхъри сытригъэгушхуэри, хьэкъыу си фIэщ 
 хъуащ нэхъыбэжи зэрысхузэфIэкIынур. Зэпе-
уэм хэта бзылъхугъэ гупыр дызэхуэзэрей щы-
хъум, ЩэнхабзэмкIэ унэм и унафэщI Мамий 
 Заретэ и жэрдэмкIэ «Адыгэ пщащэ» клуб къы-
зэдгъэпэщащ. Си зэфIэкIыр зылъэгъуа уна-
фэщIым ЩэнхабзэмкIэ унэм и методист лэжьы-
гъэр къысхуигъэлъэгъуащ абы щыгъуэ. Дауи, сэ 
арэзы сы хъуащ. Лэжьыгъэм сыщIытегушхуари 
си  хъуэпсапIэм гъунэгъу сызэрыхуэхъур арат. 
Ауэ хэт ищIэнт а гурылъым апхуэдэу псынщIэу 
Урысейпсо форумым и утыку сришэну?! 

- Уэ зи гугъу пщIыр ди къэралым и къалащ-
хьэ Москва иджыблагъэ щекIуэкIа «Урысей 
Федерацэм щыпсэу лъэпкъхэм я щэнхаб-
зэмрэ анэдэлъхубзэмкIэ урысейпсо зэпеуэ» 
зэхыхьэ иныращ, дауи. Ди гуапэ зэрыхъущи, 
уэ уахэхуащ абы и лауреат хъуахэм, зи цIэр 
фIыкIэ къэралпсо утыкум къыщраIуахэм. 

- НтIэ. Абы жыджэру хэтахэм сащыщащ сэ. Зэ-
пеуэм къыхузэрагъэпэща гъэлъэгъуэныгъэ рат 

псом нэхърэ нэхъ хьэлэмэт хъуар. УФ-м и Жы-
лагъуэ палатэрат Iуэхур щаублар. Ди къэралым 
и щIыналъэхэм къикIа хьэщIэ куэд щыIэти, 
жыпIэнурамэ, абыхэм ящыщу зыри къэнауэ си 
фIэщ хъуркъым ди плIанэпэм къемыкIуэлIа. 
Ахэр яфIэгъэщIэгъуэну щIэупщIэрт адыгэхэм 
лъэпкъ нэщэнэ тхуэхъу хьэпшып зэмылIэужьы-
гъуэхэм. Гъэлъэгъуэныгъэм дыдихьэхыу псори 
деплъа нэужь, лъэпкъ щэнхабзэм къэралым 
щигъуэт зыужьыныгъэм теухуа «Щэнхабзэмрэ 
анэдэлъхубзэмрэ я зэпыщIэныгъэр» семинар 
купщIафIэм дыхэтащ, УФ-м и Къэрал Думэм и 
депутатхэри ди гъусэу. АбыкIэ гурыIуэгъуэ тщы-
хъуащ дызыхэт Iуэхум къэрал мыхьэнэ зэриIэр. 

Зэпеуэм хэтхэм адэкIэ ди къалэнт лъэпкъ 
щэнхабзэм и нэщэнэхэр ди лэжьыгъэм къызэ-
рыщыдгъэсэбэпым дытепсэлъыхьыну. Адыгэ 
фащэ дахэр сщыгъыу сэри ситащ утыку, ар 
зэрызэхэлъ Iыхьэхэми сытепсэлъыхьащ. Ап-
хуэдэу сыкъытеувыIащ сабийхэр зыхуэзгъасэ 
Iуэхугъуэхэмрэ си дерсхэр зэрызэхэзгъэувэмрэ. 
ЩэнхабзэмкIэ унэм и методисту сызэрылажьэ 
лъандэрэ, сэ Iуэхум Iэмал куэд щIэуэ хэслъхьащ, 
сызыпэрыт IэнатIэр хуабжьу сфIэхьэлэмэтт, са-
бий гъэсэным сыдихьэхырти. Си гъэсэнхэм 
яхузэфIэкIхэр къызыхэщ видеогъэлъэгъуэ ны-
гъэхэ ри Iуэхум къыхэслъытащ. Куэдым яфIэ-
хьэлэмэтащ арджэн щIыным, дыщэидэм, хъа-
гъэм (изящное плетение), хъэрэмэхъищэм 
(узорное плетение), Iудэ зэрыхъэм, нэгъуэщI 
IэпэIэсагъэхэм сабийхэр зэрапэлъэщыр. IэщIа-
гъэлIхэм зэрыжаIэмкIэ, сабийм и IэхэмкIэ, псом 
хуэмыдэу и IэпэхэмкIэ, игъэзащIэ сыт хуэдэ 
лэжьыгъэми абы и гупсысэм, зэхэщIыкIым зре-
гъэужь. А Iуэхухэр лъэпкъ щэнхабзэм епхауэ 
щытмэ, лъапIэныгъэу иIэр къыпхуэмылъытэным 
хуэдизщ, ди щIэблэм я лъэпкъ гупсысэм хуа-
бжьу зрегъэужьри, яIурылъ анэдэлъхубзэми 
хэпщIыкIыу зрегъэшэщIри. А лэжьыгъэхэр щез-
гъэгъэзащIэкIэ, дерсым куэдрэ къыщыд-
гъэсэбэп адыгэ псынщIэрыпсалъэхэр, къу-
ажэхьхэр, жыIэгъуэ хэр сэбэп зэрыхъури наIуэ 
ящысщIащ зэпеуэм кърихьэлIахэм. 

КъищынэмыщIауэ, сыкъытеувыIащ лъэпкъ 
 джэгукIэхэм, адыгэ уэрэдыжьхэм, театр теплъэ-
гъуэхэм ящыщу лэжьыгъэм куэд къызэрыхэз-
гъэхьэми. Ди IуэхущIапIэм и IэщIагъэлIхэр абы 
и лъэныкъуэкIэ дызэлэжь проект зэмылIэужьы-
гъуэхэми кIэщIу сатепсэлъыхьащ. Зи гугъу сщIа-
хэм ящыщщ «Адыгэ пщащэ», «Театр педагоги-
кэ», «Зэчийм и гъунапкъэхэр», «Фэеплъ», 
 «Жьэгу пащхьэ», «Псэм и лъащIэ», «Къафэм и 
бзэ», «Ныбжьэгъугъэ» проектхэр. Абыхэм 
иужькIэ  къакIэлъыщIэупщIэжаи къахэкIащ 
къэралпсо зэхыхьэм хэта IэщIагъэлIхэм, апхуэ-
дизу ахэр яфIэхьэлэмэт хъуати. 

«СтIол хъурей» щIыкIэм иту екIуэкIа иужьрей 
зэхыхьэми сэбэпынагъэшхуэ куэдым къытхуи-
хьащ. Абы дыщытепсэлъыхьащ лъэпкъыбэу 
зэхэт ди къэралым щэнхабзэмрэ анэдэлъхуб-
зэмрэ я зыужьыныгъэм гулъытэ зэрыщи-
гъуэтым, а лэжьыгъэр зэи къэбгъэтIасхъэ зэ-
рымыхъунум. 

- Адыгэбзэмрэ лъэпкъ щэнхабзэмрэ хуиIэ 
лъагъуныгъэмрэ уи зэхэщIыкI куумрэ апхуэдэ 
лъагапIэ куэдым ухуашэнущ уэ пщащэ 
цIыкIур. Сытхэм удихьэхрэ иджыри зэчии-
фIэр? 

- Пэжщ, анэдэлъхубзэращ Интернетым и губ-
гъуэшхуэм сришэу, адыгэбзэкIэ зэпсалъэу, 
адыгэ лъэпкъым и Iуэху тетхыхьу абы щызэхэт 
гупхэм сахэзышар. СфIэгъэщIэгъуэну а псоми 
ноби сыкIэлъоплъ. АдыгэбзэкIэ къыдэкI газет-
хэм, журналхэм сфIэхьэлэмэту соджэ, адыгэ 
усакIуэхэм, тхакIуэхэм я тхыгъэхэм сыдахьэх. 
Нобэ бзэ нэхъыбэ сщIэнуи гупыж сиIэщ, ари 
адыгэбзэм зэран хуэхъуну къэслъытэркъым. Ар 
си дежкIэ IэмалыфIщ си лъэпкъым и щэнхаб-
зэм адрейхэри щызгъэгъуэзэнымкIэ. 

ЩэнхабзэмкIэ унэм и Интернет напэкIуэцIыр 
согъэлажьэ, абы щыIэ гупжьейхэм я лэжьыгъэр 
къызыхуэтыншэу екIуэкIынымкIэ жэуап сохь. Сэ 
къызэзгъэпэщыжауэ «IэпэIэсэхэр», «Адыгэпсэ» 
гупжьейхэм адыгэбзэкIэ садолажьэ. Гупыж 
сщIауэ, апхуэдэу садоIэпыкъу ди деж къэзы-
гъэзэжа ди лъэпкъэгъухэм адыгэбзэр зра-
гъэщIэжынымкIэ, урысыбзэр ящIэнымкIэ. 
СфIэфIу изогъэкIуэкI адыгэ джэгухэр, лъэтеу-
вэхэр, ди лъэпкъ хабзэм и жыпхъэм иту. 
 КъищынэмыщIауэ, адыгэ псалъэжьхэмрэ 
жыIэгъуэ хэмрэ зэхузохьэс. Ахэр тхылъ щхьэхуэу 
къыдэзгъэкIыну си мурадщ. Сызыхуеджа IэщIа-
гъэми гурэ псэкIэ сыпыщIащи, лъэпкъ туриз-
мэм ди лъахэм зыщиIэтыжыну сыщIохъуэпс. 

ЖысIэнуращи, си анэшхуэм и щапхъэр фащэ 
схуэхъуауэ, си хэкумрэ си анэдэлъхубзэмрэ 
ехьэлIа псори згъэпажэу, фIыуэ слъагъуу соп-
сэу. Си гу къуэпсхэм хэухуэна а лъагъуныгъэр 
ящыщщ дунейр cхуэзыгъэнэхухэм, гъащIэр 
щIэщыгъуэ, дэрэжэгъуэ къысщызыщIхэм. 

- Хэкупсэ пщащэ цIыкIум уи мурадхэри уи 
хъуэпсапIэхэри къохъулIэну ди гуапэщ. Уи 
гурылъ къабзэхэм лъагэу ураIэт, дамэ 
лъэщхэм хуэдэу. 

Епсэлъар  ЖЫЛАСЭ  Маритэщ.

Ди  псэлъэгъухэр

Анэбзэм и IэфIыр зыхэзыщIэ
       сабийр насыпыфIэщ

ТЭТЭР Аминэ:

Мэкъуауэгъуэм и 12-м Налшык къалэм 
гукъинэжу щагъэ лъэпIащ Урысейм и Ма-
хуэр.

КЪЭРАЛ киноконцерт гъэлъэгъуапIэм и 
утыкум деж шэджагъуэм концерт ин ща-
тащ. Абы и пэ къихуэу, дауэдапщэм къри-
хьэлIахэр хагъэгъуэзащ махуэшхуэм и 
тхыдэм. 

ГуфIэгъуэ зэхыхьэр къызэIуихащ уэ рэ-
дымрэ къафэмкIэ «Тэрч къэзакъхэр» 
къэрал ансамблым. Махуэшхуэр ягъэдэ-
хащ республикэм и уэрэджыIакIуэ, къэфа-
кIуэ пажэхэм. 

Концертым къыдэкIуэу, Къэрал кинокон-
церт гъэлъэгъуапIэм и утыкум асфальтым 
сурэт щыщIынымкIэ зэпеуэ щекIуэкIащ. 
Абы  сабийхэм я зэфIэкI щагъэлъэгъуащ. 
Къи щынэмыщIауэ, сурэтыщI ныбжьы-

щIэхэм мастер-классхэр къыхузэрагъэпэ-
щащ. Ап хуэдэу Къэрал киноконцерт гъэ-
лъэгъуапIэм и щIыхьэпIэм и деж щагъэлъэ-
гъуащ сурэтыщI ныбжьыщIэхэм я Iэдакъэ 
къы щIэкIахэр. Абы хагъэхьащ декоративно-
прикладной гъуазджэ хьэпшыпхэр, графи-
кэ лэжьыгъэхэр. 

Концертым кърихьэлIахэм ящыщу гупыж 
зыщIахэр хэтащ къэралым, республикэм я 
тхыдэм зэрыщыгъуазэм теухуа виктори нэм. 

А махуэм Налшык щекIуэкIащ нэгъуэщI 
Iуэхугъуэ зэмылIэужьыгъуэхэри. Къапщтэ-
мэ, «Сэ Урысейм срицIыхущ» щIа лэгъуалэ 
зэхыхьэр, Къэрал симфоние оркестрым и 
концертыр, н. къ. Апхуэдэу ягъэлъэгъуащ 
«Александр Невский» филь мыр.

ТЕКIУЖЬ  Заретэ. 
Сурэтхэр  КЪАРЕЙ  Элинэ  трихащ.

Шэч зыхуащIхэр 
яубыдащ

Урысей МВД-м Налшык  къалэм 
щиIэ управленэм и плъыр частым 
мэкъуауэгъуэм и 1-м и жэщым 
псэлъа къалэдэсым жиIащ Мусу-
каевым и цIэр зезыхьэ уэрамым 
тет унэхэм я зым и пщIантIэм дэт 
удз гъэгъа хьэсэм, зэрыхуигъэфа-
щэмкIэ, гъэпщкIуауэ зыгуэрхэр 
зэрыщагъэтIылъыр.

ПОЛИЦЭМ и къудамэ №2-м уго-
ловнэ къэлъыхъуэныгъэмкIэ, нарко-
тикхэкIхэр зэрырагъэкIым кIэлъы-
плъы нымкIэ къудамэхэм я 
лэжьакIуэхэм шэч зыхуащIхэр яубы-
дащ. Ахэр илъэс I8 хъу, нэхъапэм суд 
зы тращIыхьа налшыкдэс пщащэмрэ 
абы и ныбжьэгъу, гъэтIылъыгъэхэр 
щащIым пэмыжыжьэу щыпсэу, 
 нэхъапэм суд зытращIыхьа, илъэс 
23-рэ зи ныбжь щIалэмрэт.

Хъыджэбзым хамыгъэзыхьу яри-
гъэлъэгъуащ пщIантIэхэм щащIа 
гъэтIылъыгъэхэр. Полицейхэм абы-
хэм къыщагъуэтащ хьэжыгъэ теп лъэ 
зиIэ пкъыгъуэ зыкIуэцIылъ зэкIуэ-
цIыпхауэ 7.

Iуэхур щызэхагъэкIым, шэч зы-

хуащIхэм иджыри гъэтIылъыпIэ 
щэхуу 3 къагъэлъэгъуащ, Бахъсэн 
районым щыIэу.

Яубыдахэм зэрыжаIэмкIэ, пакет-
хэм ярылъыр «героин» нарко-
тикхэкIт, гъэтIылъыпIэ щэхухэр къа-
гъэсэбэпу Къэ бэрдей-Балъкъэрым 
и щIыналъэм щрагъэкIыну я мураду.

Шэч зыхуащIым и псалъэхэр экс-
пертизэм щIигъэбыдащ - къытрахар 
грамм 0,76-рэ мэхъу.

ЯубыдаитIым ехьэлIа уголовнэ 
Iуэху къаIэтащ УФ-м и УК-м и              
228.1-нэ статьям и «А», «Б» Iыхьэхэм 
къыщыхьа щIэпхъаджагъэр (Хабзэм 
къемызэгъыу наркотикхэкIхэр гъэ-
хьэзырын, игъэкIын е яхуегъэхьын) 
ялэжьауэ.

И хъуэпсапIэр
къехъулIащ

Къэбэрдей-Балъкъэрым и поли-
цейхэм Сирие Хьэрып Республи-
кэм щыщ цIыхубзым иратащ Уры-
сей Федерацэм щыпсэуну хуит 
зыщI тхылъыр. 

КъБР-м щыIэ МВД-м Iэпхъуэшап-
хъуэ IуэхухэмкIэ и управленэм 
лъэIукIэ зыхуигъэзащ илъэс 76-рэ зи 
ныбжь Исмаил Самирэ. Урысей 
 Федерацэм щыпсэуну хуит зыщI 
тхылъ къратыну щIэлъэIу цIыхубзым 
и узыншагъэр зэрымыщIагъуэм 

къы хэкIыу абы къыкIэлъикIухьыфы-
нутэкъыми, полицейхэр ар щыпсэу 
хэ щIапIэм кIуэри, тхылъхэр къыIа-
хащ. 

Зыхуеину къэпщытэныгъэхэр ира-
гъэкIуэкIа иужь унафэ къащтащ Ис-
маил Самирэ Урысей Федерацэм 
щыпсэуну хуит зыщI тхылъыр ираты-
ну. 

Iэпхъуэшапхъуэ IуэхухэмкIэ управ-
ленэм и лэжьакIуэхэр цIыхубзым 
деж щыIащ, ехъуэхъуащ, зыпэплъа 
дэфтэрымрэ удз гъэгъарэ иратащ. 
Езыми фIыщIэшхуэ къа хуищIащ 
 полицейхэм.

ДЫГУЛЫБГЪУ  Жантинэ.

КъБР-м  щыIэ
МВД-м  къет

Социальнэ Iуэхутхьэбзэхэр хуащIэу 
 Бахъсэн дэт центрым и нэIэ ятетщ зи ныб-
жьыр илъэс 65-м фIиша къуажэдэсхэм. 
IуэхущIапIэм и унафэщI АбытIэ Мурат 
зэрыжиIэмкIэ, пандемием и лъэхъэнэм 
псом хуэмыдэу гугъу ехьащ унэм 
имыкIыф  ныкъуэдыкъуэхэмрэ жьыгъэр 
зылъэIэса зеиншэхэмрэ я деж кIуэурэ 
ядэIэпыкъуа я лэжьакIуэхэр.

НОБИ абы пыщIа Iуэхухэр ягъэмэщIа-
къым - тхьэмахуэм тIэу ялъогъуазэ, унагъуэ 
IуэхухэмкIэ, ерыскъыхэкIхэмкIэ, хущхъуэ-
гъуэхэмкIэ, зэрыIэбэ хьэпшыпхэмкIэ якIэ-
лъоIэбэ. КъищынэмыщIауэ, къэсымэджа-
хэр сымаджэщым щаши куэдрэ къохъу. 
Мыхьэнэшхуэ иIэщ нэхъыжьхэм я узынша-
гъэр Бахъсэнрэ Зеикъуэрэ дэт поликли-
никэхэм къызэрыщапщытэм.

Я къалэныр нэхъ мащIэкъым балигъ мы-
хъуахэм ядэ лажьэхэми. Апхуэдэхэр ныб-
жьыщIэ 26-рэ мэхъу. Центрым и IэщIа-
гъэлIхэм я нэIэ зытетхэм я Iуэху зыIутыр, 
зыхуэныкъуэр зра гъащIэ. Иджыблагъэ ахэр 
лъыгъуэзащ икIи IэфIыкIэхэр куэду хуашащ 
сабийхэм я узыншагъэр щрагъэфIакIуэ 
«Лэгъупыкъу» центрым езыхэм я лъэIукIэ 
ягъэкIуа я цIыкIухэм.

АДЫГЭ  Хьэсэн.

Бахъсэн  щIыналъэ

Гулъытэ хуэныкъуэхэр

Хъыбар  гуапэ

«Махуэкум» и къыдэкIыгъуэр 
зыгъэхьэзырар 

ШИРДИЙ Маринэщ.

Китай

Санкт-Петербург щекIуэкIа дунейпсо 
экономикэ зэхыхьэшхуэм купщIа фIэу 
хэтауэ жыпIэ хъунущ Кавказ Ищхъэ-             
рэм и щIыналъэхэм я лIыкIуэхэр. Абы-
хэм инвесторхэм иращIылIа зэгу ры Iуэ-
ныгъэхэр промышленностым, энер-
гетикэм, туризмэм теухуащ.

ПСАЛЪЭМ папщIэ, Ставрополь крайм 
икIауэ зэхыхьэм хэтахэр «Сен-гобен» ком-
панием гурыIуащ «сухие строительные 
смеси» жыхуаIэр къыщыщIагъэкI завод 
Невинномысск дащIыхьыну.

Дагъыстэным и Iэтащхьэм и къалэнхэр 
пIалъэкIэ зыгъэзащIэ Меликов Сергей 
епсэлъащ «Салаватстекло» АО-м и уна-
фэщI Султанов Радик. Мы компанием 
мэлыжьыхь мазэм къищэхуащ Каспийск 
абдж щащIу дэта заводыр. Ар зэрахуэ-
мыгъэлэжьэжым къыхэкIыу щащэжым, 
Султановым къищэхужри, «Салаватстекло 
Каспий» цIэр иIэу щIэрыщIэу зэтриуб-
лэжащ. ЗэрыжиIэмкIи, сом мелуан 472-рэ 
и  уасэ  абдж  къыщIигъэкIынуи  хунэсащ.

Къэрэшей-Шэрджэсым и Правительст-
вэмрэ iHerb компаниемрэ зэгурыIуащ 
 витамин зэмылIэужьыгъуэхэр къыщIэ зы-
гъэкI IуэхущIапIэ республикэм щаухуэну.

«Курорты Северного Кавказа» къэрал 
компаниер Урысей экологие операторым 
дэлэжьэнущ кIэрыхубжьэрыху быдэхэр 
щызэтралъхьа щIыпIэхэр ягъэкъэбзэжы-
ным теухуауэ. КСК-м и унафэщI ТIымыжь 
Хьэсэн зэрыжиIащи, мы Iуэхур щхьэпэ-
нущ загъэпсэхуну цIыху куэд къыздэкIуэ   

Гъэ еджэгъуэщIэм Китайм щадэ-
жынукъым сабий садхэм къы-
щыщIэдзауэ курыт еджапIэм и 9-нэ 
классыр къаухыху нэгъуэщI къэ-
ралхэм я программэкIэ щра гъа-
джэу. КъищынэмыщIауэ, Китайм 
Iэмал имыIэу къыщаухын хуей пэ-
щIэдзэ еджапIэм (ебгъуанэ клас-
сыр хиубыдэу) ирагъэкIуэлIэну-
къым хамэ къэралхэм ящыщ ор-
ганизацэхэм я уней еджапIэ.

АПХУЭДЭУ щIащIэм и щхьэусыгъуэ 
нэхъыщхьэр къэрал еджапIэхэм адэ-
анэхэм ахъшэ къыIырамыхын щхьэ-
кIэщ,  уней еджапIэхэм зрагъэщхьу.

Китайм и унафэщIхэр иужьрей 
 зэманым егъэгузавэ бынитI-щы зра-
гъэгъуэтыным зэщхьэгъусэхэр зэры-
те мыгушхуэм, щIэныгъэфI ирамы-
тыфынкIэ зэрыхъунум егупсысу. Уеб-
лэмэ репетиторхэр зэрылажьэ хаб-
зэм зэхъуэкIыныгъэхэр халъхьэнущ, 
сыту жыпIэмэ, а Iуэхум адэ-анэхэм 
трагъэкIуадэр доллар меларди 120-м 
нэсащи.

Мы мазэм къриубыдэу къащтэнущ 
а хабзэр, икIи, зэражаIэмкIэ, абы    
щIигъэбыдэнущ еджапIэхэм репе-
титорхэр щылажьэу зэрамыдэнур, 
тхьэмахуэм и зыгъэпсэхугъуэ ма-
хуитIми сабийхэм загъэпсэхун зэры-
хуейр. КIэщIу жыпIэмэ, щIэблэм са-
биигъуэ зэраIапхъэм трагъащIэ, ахэр 
егъэлеяуэ зэрыщIэщIар я узынша-
гъэмкIэ зэрызэраныр къалъытэу.

Урысей Федерацэр къапщтэмэ, 
 репетитор псоми зэхэту къалэжьыр 
сом меларди 100-м щхьэдэхащ, а 
егъэ джакIуэхэм я нэхъыбэм хэIу-
щIыIу  защIыркъым, налоги ятыр-
къым.

Уней еджапIэхэм я Iуэхур зытетра-
щи, ди къэралым къыщащта мар-
дэхэм (ФГОС) темытхэр, ахэр зымы-
гъэзащIэхэр ягъэлажьэркъым. Уры-
сейми куэд щIауэ щытопсэлъыхь           
сабийхэм загъэпсэхуну зэман зэ -
рамыIэм, ауэ дерс бжыгъэми унэ лэ-
жьыгъэми къахэхъуэ фIэкIа хэщIыр-
къым.

Тыркум и Мрамор хым трищIа цIанлъэм («морская 
слизь», «морская слюна» жаIэ абы щхьэкIэ) псым хэти 
хэси зэтриукIэнкIэ шынагъуэщ. Хъийм икIауэ багъуэ фи-
топланктоныр псыщхьэм къытрищIэ къудейкъым, атIэ 
лъэхъыцым ещхьу псым куууэ хэлъщ, нэхъыбэу къы-       
щытрищIэхэри кхъухь тедзапIэхэм дежщ. ИджыкIэ              
нэхъыбэр зыхуэзэр Принцхэм я хытIыгукIэ зэджэ щIы-
пIэращ. Ауэ цIанлъэр Босфор къыхыхьауэ хы ФIы-            
цIэм къыхуокIуэ, зэрыжаIэмкIи, Болгарием, Румы нием, 
Кърымым я хы Iуфэхэм къэсынущ.

ТЫРКУ правительствэр арэзы техъуащ фитопланкто-          
ныр зэрагъэкIуэдыну щIыкIэм. Ар Iуэхугъуэ 22-рэ мэхъу, 
лэжьыгъэхэр илъэс зыбжанэм тещIыхьауэ. Ауэ цIанлъэр 
апхуэдизкIэ псынщIэу мэбагъуэри, икIэщIыпIэкIэ зыгуэр 
къыхуамыгупсысу хъунукъым. 

ЩIыуэпсымкIэ IэщIагъэлIхэм жаIэ Мрамор хыр цIан-
лъэм къыIэщIамыхыфмэ, ари хы ФIыцIэри абы зэры-
текIуэдэнур. Къэхъунури мыращ: Мрамор хым лъышэ 
 (кислород) ирет хы ФIыцIэм (ар абы и мащIэщ). Аращи, 
Мрамор хыр цIанлъэм иубыдыпэмэ, адэкIэ къэхъунур 
гурыIуэгъуэщ.

Тыркум и президент Эрдоган Реджеп Тайип жиIащ 
щIыуэпсыр хъумэнымкIэ министерствэмрэ мы Iуэхухэм-   
кIэ IэщIагъэлIхэр зыгъэхьэзыр университетхэмрэ хыр 
 кърагъэлыным зэгъусэу зэрелэжьынур. Абы къыхигъэ-
щащ Мрамор хым и Iыхьэ 91-м лэжьыгъэр зэрыщаублар. 
Къи щынэмыщIауэ, хым хаутIыпщхьэ псыр щагъэкъабзэ 
 Iуэ хущIапIэхэр, псым кIэрыхубжьэрыху быдэхэр щыхадзэн-          
кIэ хъуну щIыпIэхэр щIаплъыкI.

ЩIэныгъэлIхэм хым цIанлъэ къыщIытрищIар щхьэусы-
гъуищым хуахь: цIыхухэм хыр зэрауфIейм, дунейр нэхъ 
 хуабэ зэрыхъум    (Мрамор хыщхьэр градуси 2,5-кIэ нэхъ 
 хуабэ хъуащ иужьрей илъэсхэм), мы хыр дэубыда хуэдэу 
зэрыщытым (псыдэлъэдапIэ зэвхэмкIэ япыщIауэ аращ 
 нэгъуэщI хыхэм). 1992, 2007, 2008 гъэхэми мыбы цIанлъэ 
къытрищIауэ щытащ, ауэ абыхэм щыгъуэ куэдкIэ нэхъ ма-
щIэт.

Ягъэкъэбзэну зэуэ яужь ихьэми, мы Iуэхум илъэси 5 - 6 
ихьыну жаIэ щIэныгъэлIхэм. Абыхэм къызэралъытэмкIэ, 
иужьрей илъэс 20 - 30-м тыркухэм щысхьырабгъу ямы-             
щIэу хыр яуцIэпIащ, аращ фитопланктоныр зыгъэбэгъуа-
ри.

РАН-м  Тенджызхэр джынымкIэ и институтым щIыуэп-
сымкIэ и къудамэм и унафэщI Силкин Владимир жеIэ хы 
ФIыцIэм цIанлъэр  къэмысауэ. Къэхъуам и щхьэусыгъуэ 
нэхъыщхьэу абы зи гугъу ищIыр азот зыхэлъ щIыгъэпшэ-
рыр Тыркум куэду къызэрыщагъэсэбэпырщ, уэлбанэ 
кIыхьым щIым къыхилъэсыкIыр хым зэрыщыт дыдэм 
хуэдэу зэ рыхэлъадэрщ. Абы зэрыжиIэмкIэ, илъэс 40 хуэ-
дизкIэ узэIэбэкIыжмэ, США-м я Гуэлышхуэр «гъагъэу» 
щIидзати, абы хэлъадэ жьыщIэпсымрэ щIыгъэпшэрымрэ 
псым хэмылъадэ щIыкIэ ягъэкъабзэу щIадзэри, гуэлри 
къэ щIэрэщIэжащ.

КIэщIу жыпIэмэ, Тыркум къищынэмыщIауэ, хы ФIыцIэм, 
Средиземноморьем, Мрамор хы Iуфэхэр зей къэралхэм 
Iуэхушхуэ къахукъуэкIащ, зэгъусэу фIэкIаи абы пэлъэщыну 
къыщIэкIынукъым.

Евросоветым и унафэр иджы-
кIэ зыIэщIэлъыр Франджыращи, 
ар къигъэсэбэпу инджылызыб-
зэр тригъэкIуэтыну и мурадщ.

ЭКОНОМИКЭМКIЭ Европей 
Сою зыр (ЕЭС) къызэрызэрагъэ-
пэщрэ блэкIа илъэс 30-м европей 
дипломатиер франджыбзэм те-
тащ, ауэ ЕС-м 2004 гъэм Къуэ-
кIыпIэ Европэм щыщ къэралхэр, 
Мальтэр,  Кипрыр щыхыхьэм, ин-
джылызыбзэм хуэкIуащ, а къэ-
ралхэм нэхъыбэм щаджыр а бзэ-
рати.

Урысей Федерацэм и Къэрал саугъэтыр мы гъэм 
зратахэм ящыщщ оперэ уэрэджыIакIуэ Герзмавэ 
Хиблэ. 

АР ПИЦУНДЭ къалэм къыщалъхуащ. А щIыналъэм 
и дахагъэм сыткIи хуэфэщэн теплъэрэ макърэ зиIэ 
Хиблэ «дыщэнэщ» и цIэм къикIыр, ауэ дыщэр зы-
хуэхьыпхъэр и макъыр арагъэнщ, дунейм цIэрыIуэ 
щы зыщIар аращи.

Хиблэ Сыхъум и музыкэ училищэм фортепианэм 
щыхуеджащ. Ауэ зэрыцIыкIурэ уэрэд жызыIэ хъы-
джэбзым макъ зэриIэм гу лъызыта егъэджакIуэхэм           
я чэнджэщкIэ 1989 гъэм щIэтIысхьащ Москва и кон-
серваторэ цIэрыIуэм. Иджы езым абы щрегъаджэ.

Чайковскэм и цIэр зезыхьэ зэпеуэм щытекIуа 

Джазэ Ислъам Аскэр и къуэм   мэкъуауэ-
гъуэм и 10-м  игъэлъэпIащ  къы щалъхуа         
махуэр. АбыкIэ, УФ-м Зыхъу мэжыныгъэм-
кIэ и министерствэм «Армэм и генерал 
Хрулёв А. В. и  цIэр зезыхьэ и дзэ академие» 
феде ральнэ къэрал кIэзонэ IуэхущIапIэ 
щIэ ныгъэ нэхъыщхьэ щызрагъэгъуэт дзэ 
еджа пIэр диплом плъыжькIэ къызэриухам-
кIи дохъуэхъу Ислъам. 

КЪЭКIУЭНУР зейр уэ пхуэдэ зи щIалэ-
гъуэхэращи, узыншагъэ уиIэу, уи гъащIэ гъуэ-
гур кIыхьу, уи насыпыр куууэ, мура дыфIу уиIэр 
къохъулIэу Тхьэм уигъэпсэу. Уи пщIэр лъагэу, 
уи гуфIэгъуэр толъкъуну, уи зэфIэкIымкIэ 
Iыхьлыхэмрэ благъэхэмрэ куэдрэ дыбгъэгу-
фIэу дунейм утетыну, унагъуэ дахэ бу хуэну ди 
гуапэщ!

Уи адэшхуэ Джазэ Хъусен,
уи анэшхуэ Марие, уи адэ Аскэр,

уи анэ Залинэ, уи къуэш 
Ибрэхьим, уи шыпхъу Ирэ сымэ.

Сочэ къалэм щызэхуащIыжащ сабий-
хэмрэ ныбжьыщIэхэмрэ я «У самого си-
него моря» IX дунейпсо фестивалыр. 
Зэхыхьэр екIуэкIащ «Алые паруса» щэн-
хабзэ  фондыр и дэIэпыкъуэгъуу. 

КЪЭБЭРДЕЙ-Балъкъэрым и лIыкIуэу             
а фестивалым зыкъыщигъэлъэгъуащ 
лъэпкъ къафэхэмкIэ щапхъэу къалъыта, 
Шэджэм районым  и  «Вагъуэ цIыкIу» 
 сабий ансамблым. Пандемием къыхэ- 
кIыу пIалъэ кIыхькIэ зэпагъэуа нэужь,             
япэу зэпеуэ хыхьа гупымрэ абы и уна-
фэщIымрэ я зэфIэкIыр щIыхь тхылъхэм-
рэ кубокхэмкIэ унэтIыныгъищым къыща-
лъытащ. 

Зэхыхьэшхуэм
щызэращIылIа

зэгурыIуэныгъэхэр
ди щIыналъэр нэхъри зэIузэпэщ хъуным-
кIэ.

Шэшэнымрэ Дагъыстэнымрэ я мурадщ 
дыгъэм и къарумкIэ лажьэ  электростанц-
хэр я щIыпIэхэм щау хуэну. Абыхэм зэ-
гурыIуэныгъэ иращIылIащ «Хевел» компа-
нием и унафэщI Шахрай Игорь. Мы компа-
нием Шэшэным щиухуэну дыгъэ электро-
станцхэм сом меларди 5,8-рэ ихьынущ, 
ахэр яухуэнущ илъэ ситхум къриубыдэу.

Дагъыстэным дыгъэ электростанцхэм 
къищынэмыщIауэ, АГЭУ жыхуаIэр (авто-
номные гибридные энергоустановки) 
къищэ хунущ. Ар щIыпIэ пхыдзахэм щыIэ 
Iэщы хъуэхэм, шынагъуэншагъэм, узын-
шагъэм теухуауэ зэпымычу лэжьэн хуей 
Iуэху щIапIэхэм дежкIэ тыншщ. Мелико-
вым къы хигъэщащ мы Iуэхур зы къуажэм 
 щаублэу кърикIуэм еплъа нэужь, фейдэрэ 
цIыхухэм  я тыншыгъуэрэ хэлъу къы-
щIэкIмэ, АГЭУ-хэм хуэкIуэным зэрыте-
гушхуэнур, уеб лэмэ апхуэдэ къэзыщэху 
Iэщыхъуэхэм Iыхьэ гуэр хуапшынынущ 
республикэм и бюджетым къыхэкIыу.

Къэбэрдей-Балъкъэрымрэ «Росгеоло-
гия» компаниемрэ зэгурыIуащ дыщэ 
 къы щIэхыпIэхэр яубзыхуну. А компаниер 
ди республикэм щолэжьэххэ. Абы зэхи-
гъэу вэнущ щIым щIэлъ хъугъуэфIы-
гъуэхэм я картэ, игъэбелджылынущ псы 
къабзэ къыздыщIаш хъуну щIыпIэхэри.

Санкт-Петербург щекIуэкIа зэIущIэр 
 Кавказ Ищхъэрэм и экономикэм зри-
гъэужьыну, цIыхухэм я щыIэкIэ-псэукIэр 
ефIэкIуэнымкIэ щхьэпэну уегъэгугъэ.

ЩIэблэр хамэм
ирамыгъаджэу

Хыр  цIанлъэм
щыхъумэн

Абхъазым  и  Дыщэнэ
Хиблэ, хуэбгъэфащэ зэрыхъунумкIэ, Театр Иным        
лэжьапIэ ящтэн хуейт, арщхьэкIэ Лон-дон, Рим, Мюн-
хен, Венэ, Цюрих, Париж, Милан, Нью-Йорк  я  театр-
хэм зэпеуэу ирагъэблагъэу, ехъулIэныгъэшхуэ   иIэу 
абыхэм зыкъыщигъэлъагъуэу хъуа нэу жьщ Театр 
Инымрэ Мариинкэмрэ гу къыщылъатар…

2001 гъэм Хиблэ Абхъазым къыщызэригъэпэща 
фестивалым гъащIэ иIэу къыщIэкIауэ, иджы а зэ хы-
хьэхэм я программэ дыдэмкIэ дуней псом зыкъы-
щагъэлъагъуэ, уеблэмэ Карнеги-холлым нэсащ.

ЗэфIэкI зиIэ, гулъытэ зыхэлъ бзылъхугъэм и нэIэ 
ятригъэтщ Пицундэ дэт музыкэ еджапIэмрэ Сы-          
хъум щыIэ музыкэ училищэмрэ. Уи хэкужьрэ абы и 
щIэб лэм рэ уадэIэпыкъуным нэхъыфI сыт щыIэ! 

ФранджыДи бзэм фыкъытехьэ
Мы зэманым франджыбзэм 

еща нэ увыпIэр щиIыгъщ Евро-
пэм, абы иропсалъэ ЕС-м хыхьэ 
къэралхэм щыпсэухэм я процент 
26-р, етIуанэр нэмыцэбзэращ - 
процент 32-рэ, япэр инджылызыб-
зэм иIыгъщ, ар ящIэ Европэм хы-
хьэ къэралхэм щыпсэум я зэ хуэ-
дитIым.

Франджыхэр арэзыкъым я              
бзэр зэрыдагуамкIэ, Iуэхум къыхэ-
лъытапхъэщ ЕС-м бзэ 24-рэ 
къызэрищтар, абыхэмкIэ зэIу-
щIэхэм къыщыпсэлъэну, дэфтэр-
хэр ятхыну хуит ищIу. Ауэ Брита- 

нием и бзэр ятекIуащ. Иджы ар 
ЕС-м щыхэкIыжакIэ, я бзэри 
текIуэтын хуейщ - аращ франджы 
политикхэм зытращIыхьыр. АтIэ, 
дэф тэрхэм я процент 90-р инджы-
лы зыбзэкIэ ягъэхьэзыррэ иужькIэ 
 адрей бзэхэмкIэ зэрадзэкIыжу 
 къекIуэкIати, франджыхэм къа-
гъэуващ  ЕС-м  и  зэIущIэхэр я 
бзэмкIэ ирагъэкIуэкIыну, дэфтэр-
хэри абыкIэ ягъэхьэзырыну. Уеб-
лэмэ Франджым и МИД-м и 
лэжьакIуэм жиIащ инджылызыб-
зэкIэ тхауэ къаIэрыхьэ дэфтэ -            
рым гулъытэ хуамыщIыну.

«Вагъуэ  цIыкIур»  аргуэру  токIуэ
Ансамблым и художественнэ унафэщI 

Къурашэ Эдик къыхуагъэфэщащ егъэ-
джэныгъэм щиIэ Iэзагъэмрэ ныбжьы-
щIэхэм яхилъхьэ щэнхабзэ лъагэмрэ 
 папщIэ ЩIыхь тхылъыр. Ансамблым и 
 къэфакIуэ Абазэ Мурат диплом щхьэ-          
хуэ иратащ, артистагъ зэрыхэлъымрэ 
 къафэр Iэзэу зэригъэзащIэмрэ папщIэ. 
Ягъэ лъэгъуа зэ фIэ кIым папщIэ «Вагъуэ 
цIыкIу» ансамблым унэтIыны гъитIым и 
Гран-при-р хуагъэфэщащ. 

КъыкIэлъыкIуэ Iыхьэр «Кубок победи-
телей» грант зэхьэзэхуэ зэхуэщIарщ. Абы 
 пашэ щыхъум саугъэту сом зы мелуан 
 иратынущ. 

ТЕКIУЖЬ  Заретэ. 

ФIыуэ  тлъагъу
Джазэ  Ислъам  

дохъуэхъу

Мыгъэрей зэхьэзэхуэм 
и етхуанэ джэгугъуэми 
щытекIуэри, Къэбэрдей-
Балъ къэрым футболым-
кIэ и чемпионатым и па-
шэныгъэр щигъэбыдащ 
«Ислъэмей» командэм. 
Абы и хьэрхуэрэгъу нэ-
хъыщхьэхэм хэщIыныгъэ 
ягъуэтащ.

 
«ИСЛЪЭМЕЙМ» иригъэб-

лэгъа Налшык и «Спартак-
Д»-р хэгъэрейхэм зэра-
пэщIэтыфа щыIэкъым. 
Ара ти, зи чэзу текIуэныгъэр 
зыIэригъэхьэри, Бахъсэн 
щIыналъэм и гуп нэхъы-
фIым республикэми бжьы-
пэр быдэу щиубыдащ.

Ислъэмейдэсхэм я хьэр-
хуэрэгъу нэхъыщхьэхэр 
Кэн жэ щызэIущIат. Абыхэм 
я зэныкъуэкъуныгъэр хуаб-
жьу гуащIэ хъуащ, арщ-
хьэкIэ хэт нэхъ лъэщми яху-
зэ хэгъэкIакъым. Зэрызэ ры-
темыгъэкIуам и зэранкIэ 
лъэ ныкъуэхэм очко тIурытI 
яфIэкIуэдащ икIи пашэм 
нэхъри къыкIэрыху хъуащ. 

Бжьыпэр зыIыгъхэм лъэ 
бы дэкIэ яхыхьащ «Род-
ник»-р. Абы бжыгъэшхуэ 
дыдэ кIэ, 9:1-уэ, «Нартыр» 
Псынэдахэ щыхигъэщIащ. 

Зэхьэзэхуэм япэ текIуэны-
гъэхэр къыщахьащ «Псы-
гуэнсумрэ» «Малка»-мрэ. 
Япэм - топиплI, етIуанэм то-
питху я хьэрхуэрэгъухэм 
жэуа пыншэу худагъэкIащ. 

Футбол

«Ислъэмейм»  и
пашэныгъэр  егъэбыдэ

Псом хуэмыдэу дэрэжэ-
гъуэшхуэ ягъуэтащ я гъу-
нэгъу Старэ Шэрэдж къуа-
жэм къикIахэм хэпщIыкIыу 
ефIэкIа псыгуэнсудэсхэм. 

Гъуащхьауэхэм я зэпеуэм 
пашэныгъэр щызэдагуэш 
Кумыщ Анзор («ХьэтIохъу-
щы къуей»), Суйдым Ас-
лъэн («Урыху»), Глашев 
Алим («ЛогоВАЗ») сымэ. 
Зэ  хьэзэхуэм зэрыщIидзэрэ 
абыхэм топ хырых я хьэр-
хуэрэгъухэм худагъэкIащ.

Иджы щыгъуазэ фыхуэт-
щIынщ Къэбэрдей-Балъ-
къэ рым футболымкIэ и 
чемпионатым и зи чэзу 
джэ  гугъуэм кърикIуа бжы-

гъэхэм: «Родник» (Псынэ-
дахэ) - «Нарт» (Нарткъалэ) 
- 9:1, «Энергетик» (Прох-
ладнэ) - «ЛогоВАЗ» (Бабу-
гент) - 3:0, «Ислъэмей» (Ис-
лъэмей) - «Спартак-Д» 
(Налшык) - 2:0, «ХьэтIохъу-
щыкъуей» (ХьэтIохъущы-
къуей) - «Шэрджэс» (Шэ-
джэм) - 2:3, «Шэджэм-2» 
(Шэджэм ЕтIуанэ) - 
«Урыху» (Урыху) - 3:3, 
«Псыгуэнсу» (Псыгуэнсу) - 
«Шэрэдж» (Старэ 
Шэрэдж) - 4:0, «Эльбрус» 
(Тырныауз) - «Малка» (Мал-
кэ) - 0:5, «Кэнжэ» (Кэнжэ) - 
«Тэрч» (Тэрч) - 2:2. 

ХЬЭТАУ  Ислъам.

Къэрал  саугъэтыр  зыхуагъэфэщахэр


